CONGREGATIO GENERALIS XXXV
6 decembris 1962

Exc.mus P. D. PerIcLES FELICI, secrelarius generalis S. Concilii:

Hodiernae congregationi generali pracest em.mus ac rev.mus D. card.
Eugenius Tisserant, Decanus. ‘

Velint omnes attente audire! Censemus facturos nos esse rem gratissi-
mam omnibus Patribus, si paucis verbis et paucis numeris referamus quae
toto hoc tempore egerimus ad laudem Dei et decus Ecclesiae,

Post primam sessionem publicam, actam die 11 octobris elapsi, prae-
sidente Summo Pontifice, celebratae sunt congregationes generales, usque
ad hodiernam diem, triginta quatuor, quarum prima, die 13 octobris, et
ultima, die 5 decembtis anno 1962,

Schemata, discussa in congregationibus generalibus, quinque, nempe:
de sacra Liturgia; de fontibus revelationis; de instrumentis communicatio-
nis socialis; de unitate Ecclesiae; demum, saltem ex parte, de Ecclesia,

Suffragationes, per schedulas peractae, numero triginta tres, quarum
prima pro eligendis 160 membris commissionum conciliarium; secunda,
tertia, quarta et quinta, ad approbationem generalem significandam quoad
schemata de sacra Liturgia, de fontibus revelationis, de instrumentis com-
municationis soctalis, de unitate Ecclesiae; ceterae 28 circa emendationes
textus prooemii et cap. I schematis de sacra Liturgia,

Locuti sunt Patres 587.

Patres, qui scriptas tantum obsetvationes exhibuerunt, 523.

Summatim: 1110... et labor hodie prosequitur.

Ob tot peractos Jabores, tam brevi tempore, relative, est quod Deo
plurimas gratias agamus, et auspicium trahamus pro labore in posterum
peragendo; pro quo labore Summus Pontifex dignatus est aliquas normas
statuere, quae durante hac congregatione generali communicabuntur,

Nunc communico Patribus exitus suffragationum habitarum heri:
Emendatio V:

Praesentes votantes . ., . . . . . . . 2072
Dixerunt placer . . . . . . . . . . 2011

non placet . . . . . . . . . 44
Vota nulla®> . . . . . . . . . . . 17

Ergo placuit emendatio.

! Quorum unum est placet iuxta wodum.

Emendatio VI:

Praesentes votantes . . . . ., . . . . 2.082
Dixerunt placet . . . . . . . . . . 2016

non placet . . . . . . . . . 56
Suffragia pulla . . . . . . . . . . . 10

Etiam VI placuit.

VII emendatio:

Praesentes votantes . . . . . . . . . 2.079
Dixerunt place: . . . . . . . . . . 2.041

non placet . . . . . . . . . 30
Votapulla . . . . . . . . . . . . 8

Placuit igitur etiam VII emendatio.

Quoad VIII emendationem et ultimam heri peractam, hic est exitus:

Praesentes votantes . . . . . . . . . 2086
Dixerunt placer . . . . . . . . . . 1903
non placet . . . . . . . . . 38

Vota nulla ' vel schedae datae
sine suffragatione sunt . . . . . . . 145

Proposito dubio: an suffragatio repetenda esset: (nam satis expli-
catur hoc factum, quod multae schedae datae sunt sine suffragatione)
cum maioritas habita sit longe superior maioritate requisita statutum est
suffragationem non esse repetendam; nam maioritas relativa erat 1.391
suffragia; habita sunt suffragia positiva, nempe placet, 1.903; ergo etiam
octava emendatio placuit.

Hodie, suffragatio prosequitur circa ceteras emendationes, nempe
emendationem nonam, emendationem decimam, et emendationem unde-
cimam, quae habentur in primo fasciculo et circa quas relatio iam facta
est. Deinde continuo fiet suflragatio circa duas emendationes, contentas
in altero fasciculo, nempe de cap. I, nn. 32-36 schematis, quae sic so-
nant (videatis pag. 3)... [Cf. infra, pag. 322].

Antequam disceptatio de Ecclesia nunc prosequatur, exc.mus D. Fran-
ciscus Grimshaw, arch. Birminghamiensis, relationem faciet circa has
duas novas emendationes; interea fieri potest suffragatio circa emenda-
tiones primi fasciculi. Velit igitur accedere iam ad microphonium exc.mus
Grimshaw.

' Quorum tria sunt placet iuxta modum.

Sed lego nunc nomina eorum, qui petierunt loqui de Ecclesia in ge-
nere: em.mus D. lacobus card. Lercaro, arch. Bononiensis in Italia;
exc.mi DD. Henricus Compagnone, ep. Anagninus in Italia; Ioannes
Hervds, prael. Cluniensis in Hispania; Sergius Méndez, ep. Cuernavacen-
sis in Mexico; Villelmus Philbin, ep. Dunensis in Hibernia; Alexander
Renard, ep. Versaliensis in Gallia; Armandus Fares, arch. Catacensis in
Ttalia; Ioannes Velasco, ep. Sciiamenensis in Sinis; Paulus Barrachina,
ep. Oriolensis in Hispania; Ioseph Buckley, sup. gen. Societatis Mariae;
Constantinus Stella, arch. Aquilanus in Italia; Georgius Hakim, arch.
Ptolemaidensis in Israél; Vincentius Reyes, ep. Boronganensis in Insulis
Philippinis; Ludovicus de Bazelaire, arch. Chamberiensis in Gallia; Al-
fredus Ancel, ep. aux, Lugdunensis in Gallia; Alfredus Silva, arch, Con-
ceptionis in Chile; Eugenius D’Souza, arch. Nagpurensis in India; Her-
mannus Volk, ep. Moguntinus in Germania; Christophorus Butler, sup.
gen. Congregationis Anglicae O.5.B.; Aloisius Aponte, aux. Poncensis
in Portu Rico; Carolus Wojtyla, aux, Cracoviensis in Polonia; Victo-
rius Costantini, ep. Suessanus in Italia; Toseph Schoiswohl, ep. Secovien-
sis in Austria; Aloisius Rodriguez, ep. Sanctacrucensis in Bolivia; Iesus
Alba, ep. Tehuantepecensis in Mexico; Philippus Hannan, aux. Va-
shingtonensis in Statibus Foederatis Americac Septemtrionalis; Ioseph
Tawil, arch. vic. patr. Damascenus pro Melchitis.

Denique, audiant iterum omnes, Summus Pontifex concedit omnibus
Patribus facultatem impertiendi apostolicam benedictionem, cum in pro-
prias dioeceses redierint, servatis de iure servandis. Item Summus Pon-
tifex largitur Patribus facultatem celebrandi missam quacumque hora
diei vel noctis in die profectus ex Urbe, et in die adventus in propriam
domum. Dixi. [ Plausus].

21

1 — SCHEMA CONSTITUTIONIS DE SACRA LITURGIA

EMENDATIONES

A PaTriBUS CONCILIARIBUS POSTULATAE
A CommissionE CONCILIARI DE SACRA LITURGIA
EXAMINATAE ET PROPOSITAE

Caput I, nn, 32-36 Schematis

AD ART. 33

Pag. 169, lineis 27-30, supprimantur verba: « Quamobrem non-
nisi ex causa rationabili Baptismata, Confirmationes, primae Com-
muniones, Matrimonia, funeralia extra propriam parceciam fieri
permitiantur ».

AD ART, 34

Pag. 170, lineis 6-15, articuli 34 nova haec redactio proponitur:
« A COMPETENTT AUCTORITATE ECCLESTASTICA TERRITORIALI, DE
QUA IN ART. 22 § 2 [ textus emendati |, EXPEDIT UT INSTITUATUR
COMMISSIO LITURGICA, a viris in scientia liturgica, musica, arte
sacra ac re pastorali peritis iuvanda. Cui Commrissioni, in quantum
fieri potest, opem ferat quoddam Institutum Liturgiae Pastoralis,
constans sodalibus, non exclusis, si res ita ferat, laicis in hac ma-
tetia praestantibus. Ipsius Commissionis erit, DUCTU AUCTORITATIS
ECCLESIASTICAE TERRITORIALIS, DE QUA SUPRA, et actionem pa-
storalem liturgicam in SUA DICIONE moderari, et studia atque neces-
saria experimenta promovere, quoties agatur de aptationibus Apo-
stolicae Sedi proponendis ».

2 — TEXTUS SCHEMATIS

Caput I, nn, 32-36 Schematis

Textus in Schemate propositus

IV - DE VITA LITURGICA
IN DIOECESI ET IN PAROECIA FOVENDA

32, [Vita liturgica in dioecesi]. Episcopus
ut sacerdos magnus sui gregis habendus est, a
quo vita suorum fidelium in Christo quodam-
modo detivatur et pendet.

Quare omnes vitam liturgicam dioeceseos
circa Episcopum, praesertim in ecclesia cathe-
drali, maximi faciant oportet: sibi persuasum
habentes praecipuam manifestationem Ecclesiae
haberi in plenaria et actuosa participatione to-
tius plebis sanctae Dei in iisdem celebrationi-
bus liturgicis, praesertim in eadem Eucharistia,
in una oratione, ad unum altare cui pracest
Episcopus a suo presbyterio et ministris cir-
cumdatus.®®

33. [Vita liturgica in paroecia]. Cum Epi-
scopus in Ecclesia sua ipsemet nec semper nec
universo gregi pracesse possit, necessario con-
stituere debet fidelium coetus, inter quos pa-
roeciae, localiter sub pastore vices gerente Epi-
scopi ordinatae, eminent: nam in se perfectius
repraesentant Ecclesiam visibilem per orbem
terrarum constitutam,

Quare vita liturgica paroeciae eiusque rela-
tio ad Episcopum in mente et praxi fidelium et
cleri fovenda est; et adlaborandum ut sensus

Textus a Commissione emendatus *

IV - DE VITA LITURGICA
IN DIOECESI ET IN PAROECIA FOVENDA

41. Episcopus ut sacerdos magnus sui gre-
gis habendus est, a quo vita suorum fidelium in
Christo quodammodo derivatur et pendet.

Quare omnes vitam liturgicam dioeceseos
circa Episcopum, praesertim in ecclesia cathe-
drali, maximi faciant oportet: sibi persuasum
habentes praecipuam manifestationem Ecclesiae
haberi in plenaria et actuosa participatione to-
tius plebis sanctae Dei iniisdem celebrationibus
liturgicis, praesertim in eadem Eucharistia, in
una oratione,ad unum altare cui praeest Episco-
pus a suo presbyterio et ministriscircumdatus.®®

42, Cum Episcopus in Ecclesia sua ipsemet
nec sempet nec ubique universo gregi praeesse
possit, necessario constituere debet fidelium
coetus, inter quos paroeciae, localiter sub pa-
store vices gerente Episcopi ordinatae, eminent:
nam guodammodo repraesentant Ecclesiam vi-
sibilem per orbem terrarum constitutam,

Quare vita liturgica paroeciae eiusque rela-
tio ad Episcopum in mente et praxi fidelium et
cleri fovenda est; et adlaborandum ut sensus

* Litteris italicis seu carsivis indicantur additiones aut emendationes formales vel minoris mo-
menti; litteris autem grandioribus seu MATUSCULIS emendationes maioris momenti, Patrum suffraga-

tioni proponendae.

[5]

communitatis paroecialis,imprimisvero in com-
muni celebratione Missae dominicalis, floreat.
Quamobrem nonnisi ex causa rationabili Bapti-
smata, Confirmationes, primae Communiones,
Matrimonia, funeraliaextra propriam paroeciam
fieri permittantur.

V - DE ACTIONE PASTORALI LITURGICA
PROMOVENDA

Sacrae Liturgiae fovendae atque instauran-
dae studium merito habetur « veluti sighum
providentialium dispositionum Dei super no-
stra aetate, veluti transitus Spiritus Sanctiin sua
Ecclesia »;™* et « vitam » ipsius « immo huius
nostri temporis universam rationem religiose
sentiendi et agendi, nota propria distinguit».*

Quapropter, ad hanc actionem pastoralem -

liturgicam ulterius in Ecclesia fovendam, Sa-
crosanctum Concilium decernit:

34. [Commissiones liturgicae nationales].
In singulis Conferentiis Episcopalibus nationa-
libus institeatur Commissio liturgica nationalis,
a viris in scientia liturgica, musica, arte sacra ac
re pastorali peritis iuvanda, cui etiam, in quan-
tum fieri potest, opem ferat quoddam Institu-
tum Liturgiae Pastoralis, constans sodalibus,
non exclusis, si res ita ferat, laicis in hac mate-
tia praestantibus. Ipsius Commissionis erit et
actionem pastoralem liturgicam in universa na-
tione moderari, et studia atque necessaria expe-
rimenta promovere, quoties agatur de aptationi-
bus Sanctae Sedi propenendis.

33. [Commissiones liturgicae dioecesanae].
Eadem ratione, in singulis dioecesibus Commis-
sio de sacra Liturgia habeatur, ad actionem li-
turgicam, moderante Episcopo, promovendam.®®

communitatis paroecialis,imptimisvero in com-
muni celebratione Missae dominicalis, floreat,

V - DE ACTIONE PASTORALI LITURGICA
PROMOVENDA

43, Sacrae Liturgiae fovendae atque instau-
randae studium merito habetur veluti signum
providentialium dispositionum Dei super no-
stra aetate, veluti transitus Spiritus Sanctiin sua
Ecclesia; *° et vitam ipsius, immo huius nostri
temporis universam rationem religiose sentiendi
et agendi, nota propria distinguit.’’

Quapropter, ad hanc actionem pastoralem
liturgicam ulterius in Ecclesia fovendam, Sacro-
sanctum Concilium decernit:

44. A COMPETENTI AUCTORITATE ECCLESIA-
STICA TERRITORIALI, DE QUA IN ART. 22 § 2,
EXPEDIT UT instituatur Commissio liturgica, a
viris in scientia liturgica, musica sacra ac re pa-
storali peritis iuvanda. Cui Commissioni, in
quantum fieri potest, opem ferat quoddam In-
stitutum Liturgiae Pastoralis, constans soda-
libus, non exclusis, si res ita ferat, laicis in hac
materia praestantibus. Ipsius Commissionis erit,
DUCTU AUCTORITATIS ECCLESIASTICAE TER-
RITORIALIS, DE QUA SUPRA, et actionem pasto-
ralem liturgicam in sUA DICIONE moderari, et
studia atque necessariaexperimentapromovere,
guoties agatur de aptationibus Apostolicae Sedi
proponendis.

45. Eadem ratione, in singulis dioecesibus
Commissio de sacra Liturgia habeatur, ad actio-
nem liturgicam, moderante Episcopo, promo-
vendam.®®

Opportunum aliquando evadere potest ut
plures dioeceses unam Commissionem consti-

tuant.

36. [Commissiones de Musica sacra et de
Arte sacra). Practer Commissionem de sacra
Liturgia, in quavis dioecesi constituantur, quan-
tum fieri potest, etiam Cominissiones de Musica
sacra et de Arte sacra.’”

Necessarium est ut hae tres Commissiones
consociatis viribus adlaborent; immeo non raro
congtuum erit ut in unam Commissionem coa-
lescant.*®

NOTAE

8 Recolantur verba S, TonaTIn  ANTIOCHENI:
« Omnes episcopum sequimini, ut Tesus Christus Pa-
trem, et preshyterium et apostolos; diaconos autem
revereamini ut Dei mandatum. Nullus sine episcopo
aliquid operetur eorum quae conveniunt in Ecclesiam.
Tlla firma gratiarum actio reputetur, quae sub episcopo
est, vel quam utique ipse concesserit. Ubi utique ap-
paret episcopus illic multitudo sit, gquemadmodum
utique ubi est Christus Tesus, illic catholica Ecclesia.
Non licitun est sine episcopo baptizare neque agapen
facere, sed quod ille probaverit, hoc est Deo benepla-
citum, ut stabile sit et firmum omne quod agitur »
{Smym, 8). « Quemadmodum ... Dominus sine Patre
nihil fecit, unitus existens, neque per seipsum neque
per apostolos, sic neque vos sine episcopo et presbyte-
ris aliquid operemini; ... una oratio, una deprecatio,
unus intellectus, una spes in caritate, in gaudio non
inquinato, quod est Christus Iesus, quo melius nihil
est. Omnes ut in unum templum concurrite Dei, ut in
unum altare, in unum Iesum Christum, ab uno Patre
exeunterl et in unum existentem et revertentem »
{Magn. 7). « Studete igitur una gratiarum actione uti;
una enim care Domini nostri Iesu Christi et unus calix
in unionem sanguinis ipsius; unum altare et unus epi-
scopus cum preshyterio et diaconis, conservis meis;
ut quod facitis, secundum Deum faciatis » (Phil. 4).

8 Cf Prus XTI, Allocutio diei 22 sept, 1956
AAS 48 (1956) p. 712,

5 Ibidem, p. 724.

76 Cf. Prus XII, Litt. Enc. Mediator Dei: AAS
39 (1947) p. 562; S. Rrrvum C., Instr. de Musica
sacra ¢f sacra Liturgia, n, 118,

Opportunum aliquando evadere potest ut
plutes dioeceses unam Commissionem consti-
tuant, guae, collatis consiliis, rem liturgicam
provehat.

46. Practer Commissionem de sacra Litur-
gla, in quavis dioecesi constituantur, quantum
fieri potest, etiam Commissiones de Musica sa-
cra et de Arte sacra.”®

Necessarium est ut hae tres Commissiones
consociatis viribus adlaborent; immo non raro
congruum erit ut in unam Commissionem coale-
scant.®®

NOTAE

55 Recolantur verba S. IGNATII ANTIOCHENT:
« Omnes episcopum sequimini, ut Iesus Christus Pa-
trem, et presbyterium et apostolos; diaconos autem
revereamini ut Dei mandatum, Nullus sine episcopo
aliquid operetur eorum quae conveniunt in Ecclesiam.
[lla firma gratiarum actio reputetur, quae sub episcopo
est, vel quam utique ipse concesserit. Ubi utique ap-
paret cpiscopus illic multitudo sit, quemadmodum
utique ubi est Christus Iesus, illic catholica Ecclesia.
Non licitum est sine episcopo baptizare neque agapen
facere, sed quod ille probaverit, hoc est Deo benepla-
citum, ut stabile sit et firmum omne quod agitur »
(Smyrn. 8). « Quemadmodum ... Dominus sine Patre
nihil fecit, unitus existens, neque per seipsum neque
per apostoles, sic neque vos sine episcopo et presbyte-
tis aliquid operemini; ... una oratio, una deprecatio,
unus intellectus, una spes in caritate, in gaudio non
inquinato, quod est Christus Iesus, quo melius nihil
est. Omnes ut in unum templum concurrite Dei, ut in
unum altare, in unum Iesum Christum, ab uno Patre
exeuntem et in unum existentem et revertentem »
(Magn. 7). « Studete igitur una gratiarum actione uti;
una enim care Domini nostri Tesu Christi et unus calix
in unionem sanguinis ipsius; unum altare et unus epi-
scopus cum presbyterio et diaconis, conservis meis;
ut quod facitis, secundum Deum faciatis » (Phil. 4),

38 Cf. Prus XTI, Allocutio diei 22 sept. 1956:
AAS 48 (1956) p. 712,

37 Tbidem, p. 724.

38 Cf. Prus XII, Litt. Enc. Mediator Dei: AAS
39 {1947) p. 562; S. Rarvum C., Instr. de Musica
sacra et sacra Liturgia, n. 118,

(7]

97 Commissiones dicecesanae de Musica sacra con-
stituendae sunt ad normam « Motu proprio » s. Pii X,
diei 22 nov. 1903 (n. 24); Commissiones de Arte sacra
pro Italia, per Litteras Circulares Secretariae Status,
diei I sept. 1924 (Prot. 34215); Commissiones de
sacra Liturgia per Litt, Encycl, Mediator Dei Pu XI11,
diei 20 nov. 1947 (AAS 39 [1947] pp. 561-562).

%% Quo expeditins et securius labor perficiatur,
Instructio de Musica sacra et sacra Liturgia (n. 118),
consulit ut «tres memoratae Commissiones non
seorsim, sed una simul conveniant et, collatis consiliis,
communia negotia pertractare et solvere satagant ».

II — PERIOCDUS I

39 Commissiones dicecesanae de Musica sacra con-
stituendae sunt ad normam « Motu proprio » s. Pii X,
diei 22 nov. 1903 {n. 24); Commissiones de Arte sacra
pro Italia, per Litteras Circulares Secretariae Status,
diei 1 sept. 1924 (Prot. 34213); Commissiones de
sacta Liturgia per Litt. Encycl. Mediator Dei P11 X11,
diei 20 nov. 1947 (AAS 39 [1947] pp. 561-562),

80 Quo expeditius et securius labor perficiatur,
Instractio de Musica sacra et sacra Liturgia (n. 118),
consulit ut « tres memoratae Commissiones non
seorsim, sed una simul conveniant et, collatis consiliis,
communia negotia pertractare et solvere satagant »,

3 — RELATIO EXC.MI P. D. FRANCISCI GRIMSHAW
Archiepiscopi Birminghamiensis

Em.me Praeses, venerabiles Patres Concilii,

In quattuor ex his quinque articulis, qui nunc proponuntur a Sacro
Concilio approbandi, episcoporum explicita fit mentio. Patebit ergo
multa quae suggeri poterant, et de facto sunt suggesta, accurate indi-
cari non posse, nisi relatio habeatur ad ea quae in decursu Concilii de
iisdem episcopis quoad eorum potestatem statuentur.

Emendationes ergo omnes commissio attente consideravit. Quae
accipiendae videbantur, in textum insertae sunt. Quaedam vero, quam-
vis laude non carent, non accipiendae visae sunt quia potius ad ius cano-
nicum pertinebant aut quia alibi in textu satis innuebantur. Meminisse
enim iuvat textum schematis de generalibus principiis agere, nec nimis
exceptionibus et rebus minimis particularibus gravari debere.

Ad printam emendationem ergo.” Quidam Patres dixerunt verba
quae habentur in pag. 169 primi schematis ® linn. 27-30: « Quanzobrem
nonnisi ex. causa rationabili... » etc., pracceptum continere quod difficile
esset in praxim deducere, praesertim cum verba « nounisi ex causa ra-
tionabili » illa omni vi privarent. Ceterum, cum res ad alia schemata,
utpote disciplinaris, pertineat, maluimus illa verba e nostro schemate

delere.

Ad secundam emendationem.” Quod vero attinet ad commissiones
liturgicas nationales a conferentiis episcopalibus instituendas, cum non-
dum constet quid Concilium de harum iuridica constitutione et pote-
state decernat, rem eodem modo enuntiavimus ac in superioribus ar-
ticulis: scilicet verbis « competens auctoritas ecclesiastica territorialis ».

Cum demum commissiones interdioecesanae alius omnino formae

sint ac commissiones illae nationales a competenti auctoritate territo-
riali instituendae, in fine art. 35 haec verba addidimus: « guae, collatis
consiliis, rem liturgicam provebat ».

Patet enim huiusmodi commissiones interdioecesanas nulla vi iuri-
dica pollere, sed tantum collatis consiliis procedere posse.

Hae igitur sunt emendationes, quae horum articulorum substantiam
attingunt, et vobis proponuntur ad approbandum. Ceterae vero ad ipsam
sermonis formam tantum referuntur vel sunt omnino minoris momenti.
Dixi.

In rextu typis edito: ' deest. ? deest. ? deest.

4 — PATRUM ORATIONES

De Ecclesia (prosequuntur)

1

Em.mus P. D. TACOBUS carp. LERCARO
Archiepiscopus Bononiensis

Venerabiles Patres,

1. Ante omnia, insisto in iis de quibus dixerunt em.mi DD. cardd.
Suenens et Montini: de fine huius Concilii, de ordine et reductione the-
matum et praecipue de necessitate enucleandi doctrinam de Ecclesia.

Requiritur doctrina de Ecclesia, quae valeat funditus penetrare ultra
ea ordinis iuridici lineamenta, quibus schemata plerumque adhaerere
sunt visa,

Haec enim videtur possibilis conclusio huius sessionis Concilii no-
stri: duo menses laboris et investigationis vere humilis, liberae, fratet-
nae, Spiritu Sancto adiuvante, eo nos perduxerunt, ut intellegamus, me-
lius et omnes simul, quae Concilium Vaticanum IT hominibus huius
aetatis proponere debeat; id est: intimum Ecclesiae mysterium, quasi
« magnum Sacramentum » Christi, Verbi Dei, se revelantis, inhabi-
tantis, viventis et inter homines operantis.

2. Eo autem tendunt haec mea verba, ut intentiores nos faciant
in adspectum huius mysterii Christi in Ecclesia, adspectum ' non tan-
tum perennem et essentialem, sed etiam maximae historicae actualitatis.

Hoc dicere volo: mysterium Christi in Ecclesia semper fuiz ef” est,

sed hodie praecipue est mysterium Christi in pauperibus; quatenus Eccle-
sia, prout ait Sanctus Pater Toannes XXIII, Ecclesia quidem est omnium,
at praesertim est « Fcclesia pauperum ».

Me autem petlegentem indicem omnium schematum heri nobis da-
tum, aliqua admiratione affecit hic defectus: omnia themata nobis pro-
posita vel proponenda non videntur considerare consulto, explicite et
modo adiunctis historicis adaequato, hune adspectum essentialem et pri-
marium mysterii Christi: adspectum a Prophetis praesannuntiatum qua-
si authenticum sighum consecrationis messianicae Christi; adspectum
ab ipsa Salvatoris Matre magnificatum in incarnatione Verbi; adspectum
promulgatum in Nativitate, infantia, vita abscondita et publico magi-
sterio Tesus; adspectum qui est lex et fundamentum regni Dei; adspec-
tum, a quo modum recipit tota gratiae effusio et Ecclesiae vita, inde a
Communitate Apostolica, usque ad tempora potiotis et melioris* reno-
vationis interioris et exterioris expansionis * ipsius Ecclesiae; adspectum
tandem, qui sancietur in aeternitatem, pracmio aut poena, in secundo
et glorioso adventu Filii Dei, in fine temporum.

3. Quapropter concludentes hanc primam phasim nostrae Synodi,
nos oportet agnoscere et solemniter proclamare: muneri nostro non
satisfaciemus neque consilium Dei et hominum exspectationem, aperto
animo, recipiemus, nisi ponamus, quasi centrum et animum operis doc-
trinalis et legislativae huius Concilii, mysterium Christi in pauperibus
et evangelizationem pauperum; hoc enim est officium manifestum, con-
cretum, actuale, urgens aetatis nostrae, Quippe quae aetas est in qua,
aliis aetatibus comparata, pauperes evangelizari minus videntur, et in
qua corda eorum a mysterio Christi in Ecclesia abalienata et extranea
apparent; aetas est in qua tamen animus hominum interpellat et inve-
stigat anxiis et fere dramaticis quaestionibus mysterium paupertatis, et
sortem pauperum, singulorum hominum sed et populorum in miseria
degentium, qui tamen iura propria noviter aghoscunt; aetas, in qua pau-
pertas plurimorum (duarum tertiarum partium generis humani) iniuria
afficitur comparatione immensarum divitiarum paucorum, et in qua,
magis magisque in diem, multitudines paupertatem horrescunt et homo
carnalis divitias sitit.

4. At revocans — prout et alii fecerunt — problema evangelizatio-
nis pauperum, longe est a me tantum aliud thema addere in indice iam
nimis copioso thematum Concilii; sed hoc intendo affirmare: verioribus
ac profundioribus exigentiis nostri temporis, inclusa summa nostra spe
unitatis omnium chtistianorum ...", non satisfaciemus, sed ab illis eva-
demus, si aggrediemur thema evangelizationis pauperum quasi unum ex
tot thematibus Concilii.

~ Non enim de aliquo quocumque themate agitur sed, aliquomodo,
de themate simpliciter Concilii nostri.

Revera, si Feclesia — sicut pluries dictum est i# bac aula ° — thema
est Concilii huius, plena cum conformitate aeternae veritati Evangelii ac
simul cum adaequatione adiunctis hutus temporis, affirmari potest thema
huius Concilii esse Ecclesiam, quatenus praecipue « Ecclesiam pauperum »,

5. Hoc obiecto Concilii ita delineato, mihi liceat sequentes propo-
sitiones facere:

2) In sua futura opera Concilium non tantum aliquam partem, sed
quasi primariam partem faciat enucleationi doctrinae evangelicae sanc-
tae paupertatis Christi in Ecclesia; illustrando divinum consilium, pau-
pertatem cligens quasi signum et modum — « Sacramentum magnum,
dico, in Christo et in Ecclesia » — praesentiae et virtutis salvificae Verbi
Incarnati inter homines.

b) Habeat pariter aequam prioritatem enucleatio doctrinae evange-
licae eminentis pauperum dignitatis, quasi Fcclesiae membrorum elec-
torum, quia membra sunt in quibus praeferentialiter Verbum Dei suam
gloriam abscondit usque ad finem temporum,

¢) Tuxta novam ordinationem schematum omnium doctrinalium,
quae invocata est a pluribus, in omnibus thematibus praesens habea-
tur et in luce ponatur comnexio ontologica inter praesentiam Christi
in pauperibus et duas alias profundiores realitates mysterii Christi in
Ecclesia, id est: praesentia Christi in actione eucharistica qua Ecclesia
coadunatur ...", et praesentia Christi in sacra hierarchia quae Ecclesiam
docet et regit.

d) Pariter in elaborandis schematibus de renovatione institutionum
ecclesiasticarum et de methodis evangelizationis, praesens habeatur et
in luce ponatur connexio historica inter sinceram et actuosam agnitionem
eminentis dignitatis pauperum in regno Dei et Ecclesia ex una parte,
et ex altera parte nostram sufficientiam in recognoscendis obstaculis, pos-
sibilitatibus et methodis adaequationis institutionum ecclesiasticarum.

6. His positis, ad modum conclusionis et practicae confirmationis,
sufficiat aliquot exempla — ad modum dico exemplorum ® — proponere
thematum in quibus opus erit ut decreta nostra reformationis instent,
cum sapientia quidem et moderatione, sed et absque ulla timiditate et
absque compromissione.

2) Delimitatio usus mediorum materialium, praecipue illorum
quae minus sanctae paupertatis speciem prae se ferunt, fuxta illud: « ar-
gentum et aurum non est mihi, quod autem habeo, hoc tibi do ».

5) Delineatio novi styli et decoris Sacrorum Antistitum, quae
sensus hominum huius temporis admiratione non afficiat, neque paupe-

>

ribus occasionem praebeat scandali; ne nos etiem,” qui saepe saepius
pauperes vere sumus, divites videamur. _

¢) Fidelitas sanctae paupertati non tantum individuali, sed etiam
communitariae, ex parte familiarum religiosarum.

d) Novus ordo de re oeconomica, qui deserat quasdam institu-
tiones temportis acti, quae iam utilitate carent et impedimenta afferunt
libero et generoso operi apostolico. F¢ alia similiter."”

7. Si dociles nos praebebimus consilio divinae Providentiae, in affir-
mando et persequendo primatu evangelizationis pauperum, difficile non
erit, Spiritu Domini afflante,’’ et Maria Matre Dei adinvante,” invenire
pro omnibus problematibus, tam doctrinalibus quam practicis, authenti-
cam methodum praesentandi integre, absque ulla reticentia aut attenua-
tione, aeternum et immutabile Evangelium Dei; ac simul, offerendi illud
eo modo quo facilius totam familiam christianam in unum, sicut Pater
et Christus sunt unum, coadunet et quo profundius corda tangat ac spes
impleat hominum omnium huius temporis, pauperum praesertim in Ec-
clesia Christi, qui, cum esset dives factus est pauper, ut nos gratia et
gloria sua ditaret. Dixi. | Plausus ).

4

In textu scripto tradito: 7 deest. ® deest. * deest. extensio-
nis. * fovendae, ¢ deest. T et constituitur. ¥ deest. * deest.
1 Jeest. 1 adiuvante. * protegente,

Praeses: Nunc exc.mus arch. a secretis leget ordinem agendorum
tempore quod inter conclusionem primae sessionis Concilii Oecumenici
et initium secundae intercedit.

Secretarius generalis: Quidam Patres petierunt an facultas, data a
Summo Pontifice de celebrando Sacro quacumque hora, extenderetur ad
omnes dies profectus, et ad omnes personas, quae comitantur episco-
pum. Respondetur ad utrumque: Affirmative, ex audientia concessa
em.mo cardinali a publicis negotiis, die quinta decembris 1962.

Ut igitur, quemadmodum dicebam, labores Concilii prosequantur
fructuose, etiam in intervallo temporis, Summus Pontifex, iuxta ea quae
iam in diuturna industriosa praeparatione parta sunt, et usu pretiosissimo
hutus primae periodi didicimus, hunc ordinew statuere dignatus est et
apptobare in audientia concessa em.mo cardinali a secretis Status, pariter
die quinta huius mensis... [Cf. vol. I, pars I, pp. 96-98].

[ Plausus].

Praeses: Nunc resumitur disceptatio super schema de Ecclesia,

2
Exc.mus P. D. HENRICUS COMPAGNONE

Episcopus Anagninus

Venerabiles Patres,

A. Ex his quae in aula conciliari audivimus inde a primo die quo in-
cepit disceptatio circa schema constitutionis dogmaticae de Ecclesia,
lam satis apparet qua opinionum varietate Patres sentiant circa ipsum.

Hoc sane non inopinate occurrit eximiis illis viris, quorum plures
sunt Patres huius Concilii, qui ut membra aut consultores commissionis
praeparatoriae 2 Summo Pontifice delecti, ad textum schematis parandum
diu et diligentissime adlaborarunt,

Perspectum habebant se schemata, non textus decretorum aut consti-
tutionum * Patribus Concilii exhibituros esse: schemata, inguam, quae
ex disceptatione in aula praevidebantur emendanda, perficienda, in qui-
busdam resecanda aut reducenda, in alits integranda aut amplianda.’

Non mirum igitur quod de hoc schemate, sicut de quolibet alio, di-
sceptetur, et ..." funditus disceptetur, et quod Patres in diversas abeant
sententias aut quandoque emendationes alias aliis contrarias proponant.

Sed disceptetur animo sereno, cum debita, ex corde, aestimatione
eorum quae ab eximiis viris diuturna meditatione pracparata fuerunt et
quae, ut jure praesumitur, constituere debent basim laboris conciliaris.

Rigorose exigenda est observatio sapientissimae normae, quod non
impugnetur textus nisi positive et concrete proponatur eius emendatio.
Ita certo certius multae emendationes a singulis propositae et inter se
non componibiles ..." elidentur. Manifestabitur etiam quantus sit con-
sensus in positivis eorum qui consentiunt in negativis. In omnibus autem
dominetur temperantia et praesertim caritas, Cessent quaeso illae tri-
buniciae et demagogicae allocutiones in quibus sub verborum et vocis
concitatione animi concitatio manifestatur. Non sumus hic ut iudice-
mus de qualitate vocis, de dotibus oratoriis, de quantitate impetus in
eloquio fundendo. Sumus hic ad iudicandun? ® de enunciationibus et de
rationibus quibus nituntur. Quare non simplici et conciso eloquio illae
et istae, scilicet enuntiationes et earum rationes, proponuntur? Quare,
ut notatum est, adhuc considerari pergimus ut catechumeni, et nondum
apti ut promoveamur ad gradum Patrum Concilij?

Venerabiles Patres, res de quibus agimus momentosae sunt; circa
servitium nostri magisterii de hisce rebus praestitum animabus, rationem
reddituri sumus. Indigemus omnino animi serenitate ad meditandum et

iudicandum. Sermonis, vocis et animi concitatio fastidium generant, et
ad resistendum inclinant, etiam cum res quae dicuntur benevolam at-
tentionem per se exigerent. Sit pondus, venerabiles Patres, non vocis
concitatae, et verborum quae nonnumquam iurgia sapiunt, sed rerum,

Nunc,® venerabiles Patres, sinatis me aliqua verbotenus tantummodo
dicere quia nos, ea quae sunt scripta, iam practica non habent momen-
tum nunc, post declarationem, quae hodie facta est, Augustae mentis
Summi Pontificis. Gaudeo tamen quod ea quae scripsi omnino consonant
cum his quae hodie nobis communicata sunt.

Loquebar scilicet de hierarchia finfjum Concilii, quam hierarchiam
ego nisus sum cognoscere pertingendo ad mentem Summi Pontificis, ex
consideratione praesertim laboris praeparatorii, schematum, laboris prae-
paratorii totius Concilii.

Hoc notabam praesertim, quod Summus Pontifex, decem commissio-
nes constituit, et unum secretariatum pro unione. Tituli harum decem
commissionum explicite et directe referebant istas commissiones et ma-
terias earum ad vitam internam Ecclesiae promovendam et fovendam.
Summus Pontifex cognoscebat laborem commissionum, ipsis commis-
sionibus multas quaestiones personaliter proposuit, quae quaestiones om-
nes respiciebant praecise promotionem vitae ipsius Ecclesiae, ad intra.
Ftiam ipse personaliter quandoque fuit praesens sessionibus, et laudi-
bus dignatus est afficere laborem commissariorum.

Exinde, mihi videbatur omnino dicendum esse quod scopus essen-
tialis Concilii est vita interna Ecclesiae promovenda ut, sic renovata ista
vita Ecclesiae, ipsamet efficacius suam praesentiam in mundo posset
manifestare, et ipsi christiani, sic renovati, possent testimonium de
Christo efficacius praesentare, sive in favorem fratrum baptizatorum se-
paratorum, sive etiam in favorem eorum qui Christi fidem non habent.

Exinde, praecise, ista hierarchia finium sic stabilita, sequebatur pro
me, ut mihi videtur, criterium methodicum pro labore ulterius perf-
ciendum.

Gaudeo quod haec etiam dicta sint in communicatione quae data est.

Adiungebam quamdam allocutionem brevissimam ad carissimos et
desideratissimos Observatores. Scilicet, volebam illis declarare: nullum in
hoe Concilio, nullum ex his qui hic sunt praesentes, nolle, vel minus
desiderare, vel non satis in cotde suo habere desiderium illud ardens
ut tandem illucescat dies quo in sinu unius Matris Ecclesiae invicem
fraterne amplexari possimus. Et rogabam eos ut dicerent suis Commu-
nitatibus hunc esse unanimem sensum omnium nostrum, sicut supremus
Pastor toties et tot modis ostendit, hoc esse ardens studium sui cordis
paterni,

Praeses: Habe me excusatum, reverende Pater, tempus tibi conces-
sum finitum est. Postulasti facultatem loquendi de schemate Ecclesiae,
sed nthil audivimus a te super hoc: tantum examen conscientiae Concilii
fecisti. Gratias tibi agimus!

In textn scripto fradito: ' schema, non textum, * Schema, inquam, quod
ex disceptatione in aula praevidebatur emendandum, perficiendum, in gquibusdam
resecandum aut reducendum, in aliis integrandum vel ampliandum. * qui-
dem. * invicem. % ut iudicemus, & [Quae sequuntur desunt in texin
scripto, in guo haec babeninr]: B) obiectum est schema non esse pastorale ad
mentem Summi Pontificis indicentis hoc Concilium.

Quis autem melius et verius quam ipse Summus Pontifex eius mentem novit?
Quae quidem mens non uno tantum sermone manifestata est, aut vna phrasi unius
sermonis, sed innumerabilibus vicibus et multiplici sub aspectu.

In eius sermonibus inde a primo nuntio Concilii hoc praesentatur praeponde-
ranter omnino ut medium internae renovationis vitae Ecclesiae. Ex hac renovatione
volebat Summus Pontifex, ut Ecclesiae praesentia in mundo efficacior fieret et chri-
stianorum testimonium de Christo luce splendidiore claresceret. Simul autem pro
SUO paterno amore erga omnes baptizatos omne inceptum promovit ut fratres sepa-
rati ad matris amplexum allicerentur.

Quae quidem séimul Concilio commisit, sed ut bene dictum est in hac aula,
servata hierarchia fintum.

Hoc comprobatur ex modo quo Concilii praeparationem ipsemet ordinavit,

Decem commissiones constituit et unum secretariatum ad unionem fovendam.
Ipsae denominationes illarum commissionum clare indicant illas ad vitam internam
Ecclesiae renovandam et fovendam ordinatas fuisse. Non paucas quaestiones trac-
tandas, quae omnes vitam internam Ecclesiae exclusive respiciebant, ipsemet Sum-
mus Pontifex indicavit.

Labores commissionum fere sub efus oculis procedebant; immo ipsemet per-
sonaliter dignatus est nonnullis sessionibus praeesse et verba approbationis et lau-
dis proferre.

Quibus omnibus simul consideratis, guantum ad nostrum schema consentio
illud posse integrari et ex hac integratione vere meliorari et efficacius reddi; sed
non consentio his qui dicunt schema praesens non esse pastorale ad mentem Summi
Pontificis.

Vobis autem, carissimi et desideratissimi Observatores, declarare velim haec
minime significare in animo vel unius ex nobis deesse ardens desiderium ut tandem
illucescat dies quo in sinu unius matris Ecclesiae invicem fraterne amplexari pos-
simus. Dicite vestris Communitatibus hunc esse unanimem sensum omnium no-
strum, sicut Supremus Pastor toties et tot modis ostendit hoc esse ardens studium
sul cordis paterni.

C) Obiectum est etiam in schemate nimis adhiberi locutiones scholasticas,
quas, dictum est, fideles et praesertim fratres separati, non intelligunt.

Quia, in praesenti, disceptatio est generaliter de schemate, non bene notum
est ad quasnam schematis partes vel phrases haec obiectio in concreto et detet-
minate referatur. Hoc tamen saltem acceptare non possum, quod scilicet labor

theologorum in schola consideretur quasi inutile et avulsum a munere pastorali
Ecclesiae docendi fideles.

Quid, quaeso, faciunt theologi, quid fecerunt per saecula, nisi, ut verbis Va-
ticani I loquar, aliquam, Deo dante, mysteriorum intelligentiam, eamque fructuo-
sissimam, ptro se et pro alils inguirunt? nonne theologi sunt necessarii coopetato-
res ipsius magisterii hierarchici? nonne magisterium praedicationis, doctrina de
vita spirituali, ipsa fidelium pietas, inniti omnino debet exactae formulationi veri-
tatis, sive ditecte in revelatione contentae, sive serio studio theologico acquisitae,
ne ex veritatibus approximativis pericula oriantur pro vita animarum.

Nil mirum igitur quod Conciliom, ubi oporteat conceptum exactum exprimere,
formulas adhibeat studio theologorum accurate expolitas.

Immo meo humili iudicio hoc est praecipuum munus Concilii et ad hoc ten-
dere debent disceptationes: ut scilicet formulatio doctrinae sit omnibus numeris
absoluta et praecisa, quantum fieri possit. Hoc est servitium magisterii quod a
Concilio expectant sive qui intra sive qui foris sunt.

Concludo: Schema placet quantum ad munws pastorale Ecclesize et quantum
ad curam tradendi doctrinam clare et exacte expressam. Si autem integretur luxta
Patrum suggestiones, magis completum et efficacius erit.

3
Exc.mus P, D. IOANNES HERVAS Y BENET

Episcopus tit. Doritanus, praelatus Cluniensis

Venerabiles Paires,

1. Omnes quotquot hic congregamur, procul dubio eodem vehementi
studio movemur Evangelii efficacius praedicandi, ita ut omnes homines,
meliore quo fieri possit modo, voluntatem Dei salvificam agnoscentes,
salutem consequantur.

2, Pro certo etiam habeo omnes qui hactenus locuti sumus, eum-
dem firmissimum animum habere fidem catholicam integre inviolateque
servandi. Hac de causa iudico non multum caritati indulgere qui tamquam
suspectos haberet eos qui, legitimo progressui obsequentes, existimant
in munere evangelizationis novos atque efficaciores modos esse adhi-
bendos ut fides catholica intimius cognoscatur et ametur, etiam ab eis
qui extra Ecclesiae septa versantur.

3. Opinionum vero diversitas, ut; iam dictum est,' inter nos exo-
ritur quando de fidei proponendae explicandaeque modo agitur, nam
integritatem fidel simul tueri ac novas evangelizationis vias explorare
contendimus.

4. Bene perspectam habeo atque plane intelligo eorum Patrum con-
ciliarium diligentiam ac sollertiam, qui aptum proponendae veritatis

modum sollicite quaerunt ut in territorio missionum suaviter homines
ad veram fidem adducantur.

Nec me latet anxia aliorum Patrum sollicitudo ut efficacior veritatis
salvificae modus inveniatur, qui utiliter adhiberi possit erga eam homi-
num multitudinem qui, etiam baptizati, veritatis ac vitae christianae
immemores, paganorum more, vitam degunt; atque etiam laude dignos
existimo eos qui in visceribus Tesu Christi et eius caritate moti, de fra-
tribus separatis cogitant eosque ardentissimo ac pastorali zelo prose-
quuntur,..?

Eo vel magis eorum cogitandi ac loquendi modum plane intelligo,
quia me etiam diuturna sollicitudo tenuit inveniendi methodum qua
omnes homines, modo hodiernac mentalitati accommodato, ad veram
fidem et sinceram vitam christianam allici possent.

Hac felici expetientia innixus, vobis affirmare gaudeo nos posse
invenire vias efficacioris progressus in proponenda veritate catholica sine
transgressione limitum quos falsus irenismus suaderet, et sine despectu
earum rationum quas Ecclesia, plurisaeculari sua experientia, in sua
theologia nos edocuit. Ita facientes in praxim deducimus notos apho-
rismos: « Non nova, sed noviter »; « haec facere et illa non omittere ».

Ego ipse huiusmodi specimen ac methodum in mea dioecesi adhibeo,
et in multis aliis ex diversis ac longinquis regionibus etiam cum fructu
adhibetur. Ea nempe methodus traditionali theologia innixa, viam ac
modum theologicum simul ac psychologicum sequitur, quo Christi my-
sterium et mysterium Ecclesiae vitali modo proponitur, salvifica Dei
voluntas perspicue innotescit, investigabiles divitiae gratiae et caritatis
supernaturalis patefiunt, neque tamen natura Ecclesiae iuridica, hierar-
chica et sacramentalis celatur...”

Hac de causa non mihi bene videtur totum schema reicere eo quod
aliqui defectus maioris vel minoris momenti in eo existant, Schema est
sua doctrina solidum, claritate perspicuum, et traditionali theologia in-
nixum, et rationem saepe habet eorum quae hodierna adiuncta postu-
lant.

Aliunde nihil mitum si schema, opus humanum cum sit, etiam si
a doctissimis viris peractum, quibusdam defectibus laboret et correctio-
nes admittat. Peragantur sane tales correctiones; quidquid opportu-
num aut congruentius visum fuerit addatur; sed limites humilitatis ne
transgrediamur radicalismum extremum profitendo dum schema omnino
reiciendum asseritur.

Existimant nonnulli Patres schema indolem magis pastoralem, posi-
tivam et oecumenicam prae se ferre debere; nonnullas dicendi formas
minus opportunas esse cortigendas ut hominibus omnibus, dicendi forma

magis psychologica, Ecclesiae materna agendi ratio et Dei miserentis
consilia omnes homines salvos faciendi, clarius appareant. Haec omnia
fiant sane: vitentur tamen pericula de quibus Pius XII in Litteris En-
cyclicis Humani generis nos docuit. Dicebat;* « Hodie non desunt qui
eo usque procedere audeant ut serio quaestionem moveant num theo-
logia eiusque methodus, quales in scholis ecclesiastica approbante aucto-
ritate vigent, non modo petficiendae, verum etiam omnino reformandae
sint, ut regnum Christi ubique terrarum, inter homines cuiusvis cul-
turae vel cuiusvis opinionis religiosae efficacius propagetur. Quodsi iidem
nihil aliud intenderent quam ad disciplinam ecclesiasticam eiusque me-
thodum hodiernis condicionibus ac necessitatibus, nova quadam inducta
ratione, aptius accommodandas, nulla fere esset causa timendi; at vero
imprudenti aestuantes « irenismo », nonnulli veluti obicem ad frater-
nam unitatem restaurandam ea putare videntur, quae ipsis legibus ac
principiis a Christo datis innituntur... quibus collapsis, omnia quidem,
sed solummodo in ruinam... »...”

Ratio quoque habenda est eorum quae ad terminologiam theologicam,
saeculari usu in Ecclesia adhibitam, spectant, Dicebat Pius XII: « Negli-
gere, vel reicere, vel suo valore privare tot ac tanta, quae pluries saecu-
lari labore a viris non communis ingenii ac sanctitatis, invigilante sacro
Magisterio, nec sine Sancti Spiritus ductu, ad accuratius in dies veritates
fide exprimendas mente concepta, expressa ac perpolita sunt, ... non
modo summa est imprudentia, verum etiam ipsum dogma facit quasi
arundinem vento agitatam »...°

Certo duo extrema pariter sunt vitanda; caveamus nempe ne doctri-
nam, exactam quidem sed archaicis formulis inclusam proponamus, tali
modo ut ea inutilis reddatur in hodiernis disceptationibus (quod qui-
dem in seminariis et in domibus studiorum pro religiosis necnon in prae-
dicatione fidelium non raro accidit); sed curemus quoque ne in novita-
tes incidamus quae iuventuti quodammodo placent, doctrinam vero cor-
rumpunt et veram intellectus illustrationem impediunt, sicut praemo-
nuit Pius XII7 in litteris ad episcopos brasilienses.

Ea, quae antecedunt, breviter absolvam.

In praesenti, non modo christiani sed etiam perplures, magno stu-
dio aut saltem curiositate permoti, huius de Ecclesia disceptationis exi-
tum exspectant et avide eius conclusiones scire cupiunt, quos inter, sacer-
dotes imprimis, et sacrorum alumni in seminariis et religiosis studio-
rum domibus, sunt adnumerandi. Multi enim existimant nostram discep-
tationem versari circa ipsam theologiam classicam derogandam vel mi-
nus, atque circa ipsum traditionalem Ecclesiae concipiendae modum, ita
ut, nisi Concilii mens in hac materia sine ambiguitate et obscuritate ex-

primatur, non pauci inde inferre possent, praefatam terminologiam, huc-
usque in Ecclesia usitatam, quasi iam inutilem nunc esse et traditiona-
lem Ecclesiae conceptum omnino fuisse a nobis mutatum. Quod quidem
quantum a nostra omnium mente et intentione alienum sit, vos omnes
scitis.

Hac de causa omnino necessarium existimo ut clare atque perspicue
manifestemus nullum, ne minimum quidem retrocessum esse admitten-
dum in his omnibus quae Ecclesiae magisterium hactenus docuit ac
determinavit in Conciliis praesertim Tridentino et Vaticano, et docu-
mentis pontificiis, praesertim in Encyclicis litteris Pascendi, Divino af-
flante Spiritu et Humani generis. Et ita explicite exprimamus ut nun-
quam possit praeberi ansa et locus falsis interpretationibus quando aga-
tur de institutione alumnorum et de formatione cleri in seminariis et do-
mibus religiosorum. Super haec solida fundamenta, de quibus omnes
Patres sine dubio sunt mecum unanimes, inquiramus omnes quaenam
sint formae magis psychologicae et pastorales et magis hodiernis homi-
num necessitatibus accommodatae. Unde:

1. Schema cum honore et in genere approbemus; ..." transeat ad
commissiones Concilii et circa ipsum postea disceptationes et studia serio
ineantur.

Potest exordium vel introductio generalis satis ampla redigi et in
diversis capitibus correctiones, modificationes vel additiones peragi pos-
sunt, stylo magis pastorali, psychologico et oecumenico uti dicitur, ad
mentem nonnullorum Patrum.

2. Vel si melius vobis placuerit, simul cum schemate actuali indolis
praesertim theologicae, correctionibus et modificationibus additis, aliud
schema parallelum efficiatur indolis praesertim pastoralis, sicut heri pro-
posuit em.mus card, Ruffini.

Quaclibet ex his duabus solutionibus...

Praeses: Exc.me Domine, tempus tuum finitum est!

Orator: Concludo; duo verba. Quaelibet ex his duabus solutionibus
a nobis si electa fuerit, iam non de victoribus et victis apud eos sermo
esse poterit, qui exitum disceptationum expectant; omnes autem lau-
dare et mirari deberent exemplarem Patrum conciliarium unanimita-
tem et inexhaustum Ecclesiae magisterium quod, absque detrimento hae-
reditatis, ad nos usque integre conservatae, novas pro hodiernis necessi-
tatibus evangelizationis formas et vias novit invenire.

In textu scripto tradito: * deest. * et maxime hodiernis in adiunctis cum
magis in dies Christi mandatum de christianorum unione nos urget, et cum prae-

terea unio quoque magis necessaria in dies appareat ut, communi christianorum
opera, civilizatio christiana contra irtuentes materialismi atque atheismi impetus
defendatur. ® Cum plures homines ope huius methodi, etiam inter-eos qui in
atheismo practico vivebant, et praeconceptis ideis contra Ecclesiam eiusque mini-
stros detinebantur, ad Christam redicrint, maulti hanc methodum, traditionalem
quoad veritates, novam quoad modum, admirabilem appellant. * « Plures enim
sunt (uti ait), qui humani generis discordiam ac mentium confusionem deploran-
tes, imprudenti animotrum studio permoti, impetu quodam moventur, atque im-
menso desiderio flagrant infringendi septa, quibus probi honestique wviri invicem
disiunguntur, * irepismum ” talem amplectentes ut, quaestionibus missis quae ho-
mines separant, non modo respiciant ad irruentem atheismum communibus viribus
propulsandum, sed etiam ad opposita in rebus quoque dogmaticis reconcilianda
{Denz. 3008) ». Et ulterius prosequitur idem Romanus Pontifex. ® (Dene.
3008). ¢ (Denz., 3002). Neminem praeterea fugit schema praestantissimis Fe-
clesiae documentis inniti et Encyclicis Litieris de quarum auctoritate in sollemni
quadam occasione Pius XII afirmabat: « Neque putandum est ea quae in Encyclicis
Litteris proponuntur, assensum petr se non postulare, cum in iis Pontifices supre-
mam sui magisterii potestatem non exerceant. Magisterio enim ordinario haec do-
centur, de quo illud etiam wvalet: “ Qui vos audit, me audit ™ (Le. 10, 16); ac
plerumque quae in Encyclicis Litteris proponuntur et inculcantur, iam aliunde ad
doctrinam catholicam pertinent. Quodsi Summi Pontifices in actis suls de re hac-
tenus controversa, data opera sententiam ferunt, omnibus patet rem illam, secun-
dum mentem ac voluntatem eorundem Péntificum, quaestionem liberae inter theo-
logos disceptationis iam haberi non posse » (Denz. 3031). " anno 1950 Con-
gregatio de Seminariis. 5 ut,

4
Exc.mus P. D. SERGIUS MENDEZ ARCEO

Episcopus Cuernavacensis

Venerabiles Patres,

Plures Patres conciliares de hoc schemate non sine magno fructu
locuti sunt; qua in re toto corde assentio optimismo ..." in diiudicando
pretioso emolumento huius primae periodi Concilii Vaticani II pro
efformanda opinione Patrum communi in quaestionibus maximi momenti,
uti sunt vita liturgica, teflexione theologica moderna, motu oecumenico,
et nunc variis aspectibus mysterii Ecclesiae; quas quaestiones conside-
ramus nunc non in libris et scholastico modo sed sub speciali et extraor-
dinario ductu Spiritus Sancti in aula conciliari et extra ipsam * una cum
fratribus nostris, testibus et iudicibus fidei suarum Ecclesiarum, ex toto
orbe terrarum huc convenientibus et veritatem Evangelii pro nostro et
futuro tempore apte proponendam laboriose et cum fiducia assequamur,

De hoc labore iam pluries in hebdomadariis litteris fidelibus et sacerdo-
tibus meis rationem dedi et assensum eorum multimode expertus sum.

Meum humile iudicium de interna et profunda incohaerentia huius
schematis locupletatum est plurimis observationibus hic auditis, ita ut
etsi multa pretiosa doctrinae boc schema® contineat, funditus et ante
omnia evangelice redintegrari oporteat.

Ego inter alia notaveram quomodo cap. III, quod aspectum sacra-
mentalem episcopatus exhibet, et aliquomodo explanat, corpus extra-
neum maneat in toto schemate potius imbutum aspectu iuridico-sociali
episcopatus.

In hac praevalente Ecclesiae conceptione, cuius est persequi vestigia
in magna illa purificatione a Gregorio VII perfecta, proh dolor! non sine
inconscio detrimento, in cap. I una vice (n. 2, lin. 22) tantum episcopi
memorantur et quidem nomine « praepositorum » et tamquam fulcrum
totius aedificationis tantum designatur Petrus, de quo dicitur in ultima
sententia, n. 7: « Petro et successoribus eius, qui sunt Romani Pontifi-
ces, tradidit gubernandam »." Vera quidem sententia, quae tamen al-
tissimo silentio ius divinum Collegii Apostolici premit. In cap. VII, de
magisterio, pagg. 48 et 49 magisterium episcoporum et auctoritatem
Ecclesiae potius definiuntur a magisterio et auctoritate Papae, cum rei
veritas aliter concipienda sit et Patres Concilii Vaticani I una cum et
sub Romano Pontifice ipsam concipiebant...,” nam Christus duodecim
elegit inter quos caput designavit Petrum, cuius successores ideo quia
ab aliis episcopis inter episcopos connumerantur consecratione episco-
pali primatum tenere possunt.

In schemate, synthesis harmonica non efformatur inter iuridicam, ve-
ram quidem, et sacramentalem conceptionem...’

Nunc vero maxime notandum est nos ad sacramentale mysterium
Fcclesiae delineandum iure non denegato recurrere posse ad revelatio-
nem tantum, dum e contra in aspectu iuridico necessario et principia
evangelica et realizationes practicas hodiernas consideranda simul venire
immo nos assuefactos esse et pro signo filialis et reverentialis pietatis
habere has practicas immutatas servare, cum conscientiam naturae epi-
scopatus aliqualiter ' amiserimus.

Sed evidens est historiam vel leviter consideranti institutiones in
quibus primatus exprimitur, quibus imago ad intra et ad extra delinea-
tur, ope quarum exercetur, ex dynamismo naturali magnopere decursu
temporis excrevisse, non servato principio subsidiarietatis, ita ut pri-
matus in hac naturali tensione, non evangelice, supra modum episcopa-
tum diminueret.

Nemo est certissime qui non videat emolumenta maxima pro vita

Ecclesiae ex hac primatus exaltatione manantia, e. gr., pro independentia
Ecclesiarum in singulis nationibus, pro incremento mirabili sanctimoniae
sacerdotalis et religiosae, pro unitate mirifice nutrienda auctoritate, cu-
ris et amore Summorum Pontificam, pro fide per universum orbem pro-
paganda.

Mirabilis est revera efficacia institutionum Primatus, sed aequilibrium
a Domino nostro Tesu Christo institutum ex novo dynamismo renovatio-
nis Ecclesiae ad suam puriorem evangelicam originem restituendum est.

Magna quidem fide et maxima caritate, supremo spiritu evangelico,
omnes, quibus interest, egemus ut una cum et sub Romano Pontifice mo-
dum et limites statuamus anfe omnia " ut directe cum ipso et sub ipso
ordinarie, non tantum extraordinarie,’ adunatis consiliis, Collegium
Apostolicum regat Ecclesiam...”

Pluries in hac aula dictum est, sicut in Concilio Vaticano I Prima-
tum, sic in Concilio Vaticano TI episcopatum, immo et naturam Eccle-
siae totius, cardinem esse, quod quidem et cognitionem et conscientiam
evangelicam, immo et fiduciam mutuam caritate suffultam inter mem-
bra episcopatus et Curiae exigit, quae in vertice Summi Pontificatus per-
lucide micat. :

Ad hanc conscientiam fovendam sine dubio valde conferent quae pro
laboribus prosequendis inter duas periodos sapienter decreta sunt a Sum-
mo Pontifice™

Tandem, mea urgente conscientia, duas considerationes vestrae deli-
berationi submitto.

1. Frequenter in mente revolvo quaenam sit Ecclesiae imago pro
filiis Abrahae patris nostri, qui in Tesum Christum nondum credunt.
Scio quidem Romanos Pontifices hisce praesertim ultimis temporibus fidu-
ciam populi hebraei consequutos esse, sed nescio utrum...”” fideles, non
obstantibus eorum actionibus adversis, si quae revera sint et. rite com-
probatae fuerint, amaore prosequamur an inconscium antisemitismum ha-
beamus.

2. Sunt praeterea et alii homines, inter quos non pauci domestici
fidei, sive catholici sive christiani non catholici adnumerantur, quos in-
ter et Ecclesiam historice fere tantum minae et acrimoniae iam a duobus
saeculis viguerunt et vigent, francomuratores scilicet.

1. Attendere debenus:*’ catholici quidem nullo modo coetibus mas-
sonicis nomen dare possunt et poenae statutae sunt ut deterreantur. Sed
cura pastoralis de his catholicis qui quacumque de causa francomura-
tores fiunt, non cessat.

I1. Si vero consideremus fratres non catholicos et eorum ministros
plures,” qui nomen massoneriae dederunt, attendere debemus ad duo

consectaria; ) ex una parte hi ministri et christiani non catholici impe-
dimentum non parvum ad unionem communitariam cum Ecclesia in ag-
gregatione fraternitati massonicae invenient; 5) ex altera parte hi mini-
stri et christiani non catholici fermentum validum essent ad eliminanda
ex ipsa massoneria quaecumgque antichristiana et anticatholica existant,
si Ecclesiam catholicam melius cognoverint, intellexerint et dilexerint.
Origo ipsa massoneriae antichristiana non fuit et indicia quaedam,
etsi minima, de possibilitate alicuius reconciliationis cum Ecclesia non
desunt hinc inde. Bona fides ex utraque parte et magistra vitae quae
est historia, valde conferent ad hoc deplorandum dissidium sanandum.
Pia Mater Ecclesia viam, duce Spiritu Sancto, quaerere debet. Dixi.

In texiu scripto iradito: ' card. Léger. % deest. * deest. * deest.
> (Denz. 1839). ® de gua praeclare egit heri ven. frater Michael Doumith.
" deest. 1. ¥ deest. 1 2} ut Ecclesias nostras tanquam veras

Sponsas indissolubiliter foveamus, sine desiderio non evangelico promotionis;
3} ut facultates nostras divinitus concessas sine diminutione non necessaria exer-
ceamus; 4) ut in conferentiis episcopalibus adaptationem missionis ad oves com-
munes quaeramus ubi singuli ad ipsas pascendas revera non valemus; 5) ut nuntios
Papae reverenter et peramanter inter nos recipientes, eorum oppottune invigilan-
tiae nos summittamus, eorom collaboratione cum gratitudine utamur, sed mini-
sterium nostrum in caritate et pace servemus; 6) ut exemptio tunc temporis forte
valde wutdilis non sit fons vitae contra episcopum. "' proponuntur, humiliter
recolo proportionalem, ut ita dicam, decimalem convocationem Patrum concilia-
rium pro mense maio. '? nos omnes pastores et. ¥ deest. 4 per-
plures.

5
Excmus P. D. VILLELMUS PHILBIN

Episcopus Dunensis et Connorensis

Em.me Praeses, venerabiles Fratres,

Omnis huius schematis consideratio ex hoc incipi debet quod inscri-
bitur schema dogmaticum, non vero asceticum vel mysticum vel pasto-
rale vel missionarium...," quamvis non debet esse sine respectu ad has
et alias scientias ecclesiasticas. Caveamus igitur, ne in ullum sensum et
propter ullas rationes detorqueamur nostrum scopum per quem funda-
mentum praebetur omnibus activitatibus Ecclesiae. Alii fines alibi, in
quantum necesse sit, curentur.

Maximus quo laborat defectus disceptatio nostra de hoc schemate

videtur esse huius indolis oblivio vel saltem abstractio a consequentiis
quae ex ea sequuntur. Si tamquam constitutio theologica habetur, debet
principiis gubernari clatis et distinctis quorum acceptatio, ni fallor, mul-
tum conferret ad dirimendas controversias tum de hoc schemate tum de
aliis.

Vellem, qua par est modestia, tria principia proponere, quorum luce
diiudicari possent et ipsum schema et vota et emendationes quae de eo
prolata sunt. Per haec principia, ut mihi videtur, applicatio et illustratio
fieri potest, exemplis ex praesenti schemate allatis, instructionum ab
Augustissimo Pontifice Toanne XX1II hodie enuntiatarum.

Primum  principinm. Quod ad doctrinam spectat, munus nostrum
principale est defendendi doctrinas quae nostris temporibus oppugnan-
tur, vel contra fidem catholicam vel cum detrimento aut periculo fidei.

Exsistunt plures materiae ubi talis defensio wecesse est etiam in
praesenti schemate. Tales sunt, exempli gratia,” quando quaestio oritur
de ifuribus et auctoritate Ecclesiae. Oportet enim contra absolutismum
et totalitarismum hodiernum publice et clare vindicare jura Ecclesiae, ne
speciem supplicum geramus coram Statu civili, maximo cum nocumento
Ecclesiae, in multis locis ubi talis abstinentia ut sighum recessionis et
abrogationis ex parte nostra haberetur. Ne nimis timidi simus de ex-
pressionibus quae rei militaris etiam triumphalis et iurismi sapiunt:
tales enim frequenter habentur in Novo Testamento ad apte illustran-
dos aliquos aspectus vitae christianae sine detrimento indolis spiritualis.

Sine dispositionibus legalibus etiam societas bene se habere non
potest. Totalitas figurarum litterariarum consideranda est et curandum
tantum est ut expressiones spirituales praeponderent. Alia materia in
qua defendenda est doctrina traditionalis in hoc schemate est distinctio
quae habetur inter sacerdotium proprie dictum ordinis et sacerdotium
lato sensu omnium fidelium, et spero retentum iri numerum, qui de hac
re tractat,

Secundum principium. Ubi talis necessitas defendendi doctrinas non
existit, non debemus in re theologica immorari nisi forte in quantum
ordo logicus vel connexio rerum indigent brevi conspectu materiae hic
vel illic interiacentis., Ex hoc principio accipienda non esse puto multa
vota de includendo sectiones speciales novas, quarum vere numerus
interminabilis proponi potest. Non scribendus est tractatus theologicus.

Speciatim ne interveniamus sollemni nostro iudicio in rebus hucus-
que libere disputatis inter theologos, sine praedicta vel alia simili neces-
sitate. Si aliter agimus, praxim transgredimur satis generalem Ecclesiae,
et, uti videtur, excedimus intentionem Summi Pontificis. Alia ratio absti-
nendi est, puto, mens plurimorum Patrum qui se non sentiunt paratos



CONGREGATIO GENERALLS XXXV 343

sollemne iudicium promere de controversiis theologorum vel de rebus
nondum sat discussis,

Sub hoc aspectu schema propositum videtur nonnunquam offendere.
Notandum est, obiectio mea non est” contra doctrinas sed contra for-
malem earum propositionem. Habetur enim doctrina non tantum de in-
fallibilitate Summi Pontificis, sed etiam de opportunitate exercitii huius
pracrogativae (pag. 48, lin. 14, quacum nota 15 etiam legi debet).

Quoad transmissionem iurisdictionis episcopalis duae existunt opi-
niones; quarum una hic vel roboratur vel forsam etiam” confirmatur
(pag. 23, initio paginae). Quoad obligationem interni assensus, affirmatur
obligatio talis assensus, nulla exceptione admissa, nequidem quoad pe-
ritos, tum doctrinae episcopi ex parte subiectorum (pag. 49 linea ul-
tima), tum decisionibus sacrarum Congregationum ex parte omnium fide-
lium (pag. 50, lin. 17). E contra schema omni prudentia, ubi agitur de
relationibus Ecclesiam inter et Statum, abstinet ab interventu in aspecti-
bus de quibus controversia inter catholicos hucusque viget.

Tertium principium. Ubique curemus ne speciem quidem demus
recedendi a doctrinis catholicis iam receptis. Laudandum est schema
quod nullibi sic agit et vero quod explicitis verbis (pag. 47, lin. 9) talem
mentem excludit. Miror et doleo, necesse esse tale principium hic enun-
tiare, sed videtur ubi agitur de hoc schemate sicut etiam de aliis super
eo insistendum esse. Ex disceptationibus enim hic habitis, facile aliquis
posset concludere nobis novum genus disciplinae secreti proponi quo
nempe nihil dicemus de aliquibus partibus doctrinae nostrae ne a fratri-
bus separatis aegre ferrentur, cum tamen aperto periculo. decipiendi eos
— et forsan multos ex nostris — de vero ambitu doctrinae catholicae.

Separati tamen non tantum omni caritate tractandi sunt sed etiam
in materia fidei nthil quod non necessarium est eis imponendum. For-
san nhonnunquam amplior expositio doctrinae nos aliquatenus benevo-
lentiores ostenderet; exempli gratia in schemate proposito multis do-
cumentis stabilitur assertio ..’ membra Corporis Christi esse tantum
catholicos.

Tamen in hac materia difficultas multis cognita iam ab em.mo card.
Liénart exposita est: nempe, quomodo sine incorporatione aliquo sensu
in Corpore Christi, gratia et dona possint in bona fide separatis inesse.

Vellem suggerere possibilitatem distinctionis inter incorporationem
plenam et propriam, incorporationem simpliciter dictam in qua veri-
ficarentur elementa tum externa tum interna ex una parte et ex altera
adnexionem seu associationem minus perfectam ubi elementum exter-
num ex parte deesset...’

Si his principiis schema iudicatur, mea opinione, secundum substan-

tiam placet, emendandum sane in nonnullis partibus secundum prae-
dicta et in aliis — non exclusa interpretatione minus probabili dicti
S. Patricii (pag. 18, notula 7) —— de quibus notitias secretariatui tradam.
Quoad praesentationem autem defectu laborat loquendi fusius et modo
pius particulari et minusculari, ut ita dicam, quam decet et consonum
esset dignitati Concilii Oecumenici.

Proponerem igitur schema dividendum esse in duas partes, quarum
una de re doctrinali concise tractaret, raro vero si unquam definitive, al-
tera autem tamquam documentum utilissimum et eruditissimum de mul-
tis quaestionibus actualibus cum approbatione Concilii ederetur. Sic pro-
cedendo eliminari possent repetitiones et incohacrentiae de quibus multi
guesti sunt et quae oriuntur, ni fallor, ex desiderio satisfaciendi omnibus
votis ab episcopis propositis, cum defectu tamen unitatis totius docu-
menti, Dixi.

1 2

In textu scripto tradito: ' vel oecumenicum. necessaria est in schemate
de fontibus, et quidem quoad S. Scripturam et Traditionem. Tales etiam adesse

in praesenti schemate videntur. * oblectionem non proferri. 4 deest.
* (pag. 16, lin. 16). 5 Talibus distinctionibus regulariter fit progressus theo-
logicus.

Animadversiones additae:

Pag. 18, n. 7. Quoad citationem et versionem dicti 8. Patricii: textus authen-
ticus legitur « Ut Romani ita #¢ Romani [Christiani] sitis » (non «ita et Ro-
mani » prout, uti videtur, in versione supponitur) et in contextu significatio est
— «ut christiani sitis sicut Romani (i. e. eodem modo et eodem usu ac Romani,
in Gallia e. g. — nam Patricius Toquitur de “ Gallis Romanis ”) curandum est ut
habeatis in Eucharistia orationem Kyrie Eleison ». Ergo textus authenticus nihil
ad rem dicit,

Pag. 11, lin. 35 ad pag. 12, lin. 1: Periodus obscura et nimis complex.

Pag. 36, linn, 25-27 et pag. 37, lin, 5 habetur repetitio.

6
Exc.mus P. D. ALEXANDER RENARD

Episcopus Versaliensis

Venerabiles Fratres,

« Multa verba ut palea », aiebat Aquinas in extremis vitae suae an-
nis. Hac sessione in finem vergente, post tanta verba prolata, forsitan
paleam offeram! Aliquas animadversiones proponam de notabili defectu
in schemate.



CONGREGATIO GENERALIS XXXV 345

Schema latius de episcopis, de statibus perfectionis, de laicis loqui-
tur, et merito. Pluries etiam quaedam verba dicuntur de sacerdotio se-
cundi ordinis (in capp. III, VII, VIII), Sed haec pauca ita brevia et
sparsa sunt, ut presbyteratus appareat veluti neglectus a Concilio, dum
dantur capita de episcopis, de laicis, de religiosis. Talis defectus dolore
afficiet multos presbyteros, multosque episcopos qui sese intime sen-
tiunt cum presbyteris coniunctos. Nostris vero sacerdotibus populoque
christiano non loquemur de hac quaestione ..." omissa, necnon de quibus-
dam alils immaturis quaestionibus, quae nondum coram publico trac-
tandae sunt.

Liceat mihi votum proponere: « Sensus Ecclesiae », mensibus pro-
ximis, in contentionibus non minuatur sed potius in ...* sereno studio
doctrinae communis, magis ac magis in fide et caritate augeatur.

Presbyteri sunt Ecclesiae vivae vires ..."; inter omnes filios nostros
ipsi sunt filii nostri dilectissimi. Notatur optime in art. 12 quod epi-
scopus In sactamento plenitudinem recipit et de plenitudine hac in presby-
teros transmittit. « Paternae plenitudinis abundantia transfunditur in
presbyteros ».

Conclusiones quae ex his principiis evolvuntur prorsus insufficientes
apparent capitulo cui titulus de sacerdotio. Deceret ut unio presbyteri
cum episcopis strictius ac in articulo explicitiore exponatur.

1. Presbyter etenim episcopi sacerdotio participat; sacerdotalem
gratiam una cum episcopo ad Dei regnum accepit; ordinatur non solum
ad missam et sacramenta, sed etiam ad orationem et praedicationem, ut
notatur in cap. VII. lurisdictio autem hic et nunc, ad determinatum
apostolatum exercendum, sacerdotalem gratiam applicat...*

2. Cum secundi ordinis presbyteri cooperatores sint otdinis episco-
palis, una cum episcopo sacerdotale collegium quoddam — presbyterium
antiquioris Ecclesiae — constituunt. Vinculum ontologicum, ..." a sacta-
mento ordinis causatum, iurisdictionem antecedit. « Actio sacerdotalis
ac pastoralis sequitur esse et verum ».

3. Ex ipsa natura sacerdotii patet quod, tam pro episcopis quam
pro presbyteris, oratio, pastoralis actio, fraternus amor, labor sacerdotum,
paterna episcopi dilectio necnon filialis presbyterorum oboedientia, « in
persona Christi » sed ° in corpore Ecclesiae fiant. Atque cap. VIII non
distinguit inter oboedientiam a presbyteris et oboedientiam a laicis
debitam. Oboedientia sacerdotalis non habet originem primo ex iure,
sed ex ipso sacramento.

Verbum « promitto » quod presbyteri proferunt est generosum at-
que impraecisum; nonne est explicita omnium onerum sacerdotii accep-
tatio? Melius est ut hoc clara voce aflirmetur,

4. Unde votum propono: addatur art. 12 paragraphus in qua plus
minusve diceretur: « Sacerdotium secundi ordinis est episcopalis sacet-
dotii participatio; in illo et cum illo, fundamentaliter ordinatur ad mini-
sterium regni Dei. Ergo dum episcopi gratiae et missioni participant,
presbyteri, una cum episcopo proprio et fraterne uniti in unico presby-
terio, vivere debent suum sacerdotium in Christo et in Ecclesia ».

Conclusio. Ad Ecclesiae renovationem, maximi momenti est ut in
meliore luce ponatur relatio inter presbyteros et episcopos...” Utinam,
Concilii istius labore, clarescat haec relatio ex fide in fidem! Necessariae
enim iuridicae normae ad doctrinam et ® vitam spiritualem ordinantur.
Oportet igitur ut presbyteri nostri maximopere ad sancte vivendum sacet-
dotium auxilientur. « Vos estis sal terrae, quod si sal evanuerit in quo
salietur? »..." Dixi.

In textu scripto tradito: ' ab isto schemate. * patienti et. ? labotio-
siores in apostolatu. * sed gratia sacerdotalis iurisdictionem ab episcopo col-
latam antecedit. ? vel « esse sacerdotale ». S et, " Nequit Concilium
hanc vitalem quaestionem oblivisci. * deest. * (M o5, 13).

7

Exc.mus P. D. ARMANDUS FARES
Archiepiscopus Catacensis-episcopus Squillacensis

Em.me Praeses, venerandi Patres,

Duo mihi tractanda vel indicanda videntur circa hoc schema consti-
tutionis dogmaticae de Ecclesia, videlicet:

1. de rationibus 0 guas in Concilio propositum est nobis discep-
tandum hoc schema;

2. de rationibus secundum guas paratum est schema, de quo,
in genere, quid sentiendum sit, aperiendum est.

Ad primum. Quod in hoc Concilio Vaticano II tractetur de Ecclesia,
rationes peculiares sunt, quae recte distingui possunt in: «) rationes
ordinis intrinseci in Ecclesia, ) et rationes ordinis extrinseci, videlicet
ex exigentiis quae alte persentiuntur in societate mundi praesentis.

A) Si ab his incipiamus, nemo est qui ignoret mundum hodiernum
gravi crisi laborare, quae non sine ratione summa ipsius vitae humanae
problemata attingit. Expressiones maximae huius crisis habentur in
atheismo; ex quo vim accipit naturalismus, velut signum exaltationis
hominis size Deo vel contra Deum: sed homo qui tali modo conscendere

vult supra ipsum solium Altissimi, ad ima deprimitur per degradationem
ipsius suae personalitatis in massam societatis. Spontanee in memoriam
venit illud S. Augustini de « massa damnata » generis humani ob pec-
catum primum!

Contra haec omnia quae crisim universalem hodie in mundo determi-
nant, quasi ex imo cordis ingemiscens, mundus hodiernus desiderat scire
quid est Ecclesia, praesertim cum videat hodie hierarchiam Ecclesiae ad
sepulchrum B. Petri congregatam, cum Summo Pontifice et sub aucto-
ritate Summi Pontificis.

Mundus hodiernus desiderat scire, et apte scire, an et quomodo reapse
Ecclesia Christi sit: societas supernationalis, licet inter omnes nationes
diffusa; societas supertemporalis, licet in tempore existat; societas super-
naturalis, qua reapse summa bona, nedum humana, sed et vere divina
homines adipisci possint.

Hoc totum respondet intimis adspirationibus hominis, quae comprimi
quidem possunt, sed nunquam exstingui. Spiritus enim hominis transcen-
dit corpus; transcendit corpus sociale, transcendit tempus vitae praesen-
tis, et tendit in Dewm, ut in ipso sistat, non tantum intellectualiter, sed
et realiter, in pace animae et suavitate vitae, in communione cum ipso
Deo et cum omnibus fratribus. Et hoc non habetur nisi per Christum,
qui est Filius Dei et via ad Deum, in corpore eius mystico quod est
Eeclesia.

B) St ad rationes ordinis intrinseci attendamus, per hoc schema de
Ecclesia Concilium Oecumenicum: satisfacere vult plurimis postulatis
episcoporum; idealiter uniri iis quae acta sunt in Concilio Oecumenico
Vaticano I; adhibere ad servitium doctrinae fidei quam multa quae
prodierunt in hoc fere saeculo documenta ecclesiastica et studia profun-
diora theologorum; quaestiones peculiares tractare circa quas determina-
tiones Concilii multum prodesse possunt: vel ad ambiguitates tollen-
das: v. g. de sacerdotio laicorum; vel ad naturam potestatis ordinis in
episcopatu et in presbyteratu, et ad iura — et potius dicerem ad offi-
cia — tuenda et observanda de magisterio ordinario etc.; vel ad errores
praecavendos, qui in hac materia influxum maxime deleterium habere
possunt: v. g. de oecumenismo.

Ad secundum. His rationibus sive internis sive externis consideratis,
quid dicendum de schemate parato?

Schema in sua formulatione, tanto studio — uti audivimus —, et
tanto labore paratum, placet. ' '

Magis ac magis mihi placeret si, data opera, in ipso schemate de doc-
trina et de quaestionibus dogmaticis ac theologicis fantum tracteretur,
remittendo ad instructionem quandam — ab ipso Concilio approban-

dam — omnia alia quae ad rationem praesentationis eiusdem doctrinae
pertinent in ordine pastorali, missionario, cecumenico: et sic unitas doc-
trinae splendesceret et omnia in ordine practico ab ipsa una doctrina
facillime vel deducta vel applicata demonstrarentur.

Itaque schema placet, et maximam considerationem meretur, et si
in singulis partibus serenae et profundae discussioni ex parte Concilii
et postea commissionis supponetur, certe respondere poterit desidetio
et exspectationi de quibus iam mox dixi. Eo vel magis quod multi — uti
evenit in multis nationibus post ultimum bellum — putant in Concilio
revisionem quamdam faciendam esse Ecclesiae in sua lege constitutio-
#ali quam a divino fundatore ipsa accepit: non certe eo sensu ut modifi-
cationes fiant in iure divino, sed ut clarius appareat — sicut evenit in
Vaticano T de persona publica Summi Pontificis in sua ratione essendi
et in suis praerogativis — clarius appareat ratio colligationis omnium
membrorum Fcclesiae ad hoc ut ommnes stimulum accipiant ad tria:
1) ad finem Ecclesine consequendum per propriam sanctificationem;
2) ad Ecclesiam ipsam ubique magis ac magis extendendam per prae-
dicationem Evangelii; 3) ad unionem omnium qui christiano nomine glo-
riantur suaviter promovendam et efficaciter procurandam.

Si singula schematis capita considerantur, haec revera videtur esse
idea fundamentalis structurae ipsius schematis.

Sed non esset abs re, mea quidem sententia, ipsis capitibus paratis
praemittere prologum seu prooemium, in quo, breviter et concinne prae-
sentato fundamento Ecclesiae a Christo ipso posito quod est Petrus, qui,
iuxta Concilium Ephesinum, ..." « ad hoc usque tempus et semper in
suis successoribus vivit, et iudicium exercet », omnia capita doctrinae
in schemate parata ab ipsis verbis Domini in Matthaeo, 28, 18-20 ver-
siculo...,” deriventur.

Et ita haberemus affirmationem Dei Patris, qui mittit Filium, affir-
mationem Christi qui mittit apostolos, affirmationem Ecclesiae quae est’
Christus totus, Corpus Mysticum Christi, quod praecise sub hac analo-
gia ad corpus praesentatur ut in lucem ponatur ratio Ecclesiae in aspectu
visibili et sociali: ex quo auctoritas in Ecclesia, quae est verum ministe-
rium seu servitium, seu actus maximae caritatis hierarchiae erga Christum
ipsum et erga totam FEcclesiam, societatem christianorum viatorum ab
ipso Christo fundatam...”

Per hoc proocemium, iam ab initio tractationis conciliaris « De Ec-
clesia », modo convenienti qui est proprius cuiuscumque constitutionis
dogmaticae, patebit spiritus vere missionatius, spiritus pastoralis, spiritus
oecumenicus, spiritus” catholicus, qui nunquam defuit Ecclesiae, sed
qui hodie urgetur — et non sine causa — ad hoc ut membra Ecclesiae,

pastores et fideles, sacerdotes et laici, religiosi et simplices fideles, pro
suo quisque munere, maximo zelo laborent pro Christo, impendant omnia
et semetipsos superimpendant pro animabus omnibus, in quibus semper
eluceat sigillum Christi redemptoris..." Dixi.

In textu scripto tradito: ¥ (D.B. 112). ® (cf. Mc. 16, 15 ss.). Y V. g
« Data est mihi omnis potestas in caelo et in terra ». Pater omnia dedit in manus
Filii: en affirmatio Dei, en affirmatio Christi, en etiam affirmatio Ecclesiae, quae
derivat, uc sit, * « Euntes ergo »: ex potestate Christi originem habet potestas
in Ecclesia quae legitime transmittitur per apostolos. Haec potestas quae trans-
mittitur, ad unum data est: facite discipulas meas omnes gentes. Laborate ut mei
discipuli fiant omnes homines omnium gentium. Et in hoc est finis laboris evange-
lizationis ex parte hierarchiae: legatione fungimur ut omnes veritate Christi im-
buantur (cf. « qui crediderit et baptizatus fuerit, salvus erit, etc. »); veritate im-
buti, per servitium et cultum Deo sacrentur: baptizantes etc.; Deo consecrati, per
obedientiam omnibus mandatis Christi, ad finem vitae acternae perveniant. Haec
omnia apostoli praestabunt, non ex virtute propria, sed ex virtute Christi, semper
praesentis mystice, iuridice et moraliter, in Bcclesia sua et in mundo, usque ad
consummationem saeculi. ¥ pastoralis, oecumenicus et vere, 5 Venerabiles
Patres conciliares, nos ipsi hodie facti sumus spectaculum mundo in Concilio adu-
nati. Nos sumus speculum Ecclesiae. Ostendamus in nobis quid sit Ecclesia, in uni-
tate fidei, in sanctitate et caritate mutua, in catholicitate laboris, in apostolicitate
sacrificii, in obedientia Petro: nam ubi Petrus, ibi Ecclesia; ubi Ecclesia, ibi Chri-
stus; ubi Christus, ibi vita.

8

Exc.mus P. D. JOANNES B. VELASCO
Episcopus Sciiamenensis

Venerabiles Patres,

Occastone disceptationis circa schema de Ecclesia saepe a Patribus
continguntur veritates quae sunt dogmata iam definita, aut saltem cum
iisdemmet necessitudinem habent. Certe, in potestate Concilii Oecume-
nici Patrum cum Romano Pontifice consentientium, est, quaedam ad
pleniorem intelligentiam veritatis revelatae, suo infallibili magisterio, in-
fallibiliter declarare atque definire. Si ita fit, quae sive in hoc Concilio
Oecumenico sive in aliis praeteritis Conciliis pronuntientur, vel pronun-
tiantur,’ ut divinitus revelata ideoque fideliter in posterum ab omnibus
credenda, irreformabilia sunt, « nec unquam ab eo sensu... receden-
dum » est (cf. Denz., n. 1800, decreta I Concilii Vaticani), quin, e con-
tra, « in suo dumtaxat genete, in eodem scilicet dogmate, eodem sensu
eademque sententia » in perpetuum erunt intelligenda (ibidem sub eo-
dem numero),

Quae cum ita sint, numquid nobis, venerabiles Patres, ius aliquod
est aut ignorandi, aut praetereundi, aut emulciendi, aut contradicendi
ea quae fuerunt a praeteritis Oecumenicis Conciliis sollemniter definita?
Quo usque propero? Statim dicam:

Nuper audivimus in hac aula aliquem Patrem dicentem, iis vel simi-
libus verbis °: « Romanum Pontificem, cum munere suo infallibilis ma-
gistri fungi velit, consilium quoddam inire debere cum episcoporum
collegio ». Quae cum audivimus magro * stupore affecti sumus, candide
fatemur. Nonne erat iam satis constitutum in I Concilio Vaticano « Ro-
mani Pontificis definitiones ex sese,” ex sese non autem ex consensu Ec-
clesiae, irreformabiles esse? » (Denz. n. 1839). Nonne his praecise verbis
adnectitur — ad abundantiam — canon ipsius Coneilii dicens: « Si quis
autem huic nostrae definitioni contradicere (quod Deus avertat), prae-
sumpserit: anathema sit? »..."

De cetero, quaestio haec, uti omnibus sat pernotum habetur, iam
fuit a dicto Concilio Vaticano I profunde, diu atque undequaque discep-
tata. Patres quidam Concilii praxim hanc « praevii consilii pauciorum
vel numerosiorum episcoporum, in casu quolibet infallibilis definitionis
Romani Pontificis », sancire conati sunt. Inter hos quidem Patres me-
minisse iuvat Guidi, Bostani, Bsciai, Dubreil, Hindi, Berbadou, Riccio.
De Mérode, Verrolles, Landriot, Barberi, Gallo, Amat, Besi et Pukalski.

Card. Guidi, e. g., autumabat Romanum Pontificem munere suo in-
fallibilis magistri fungi non debere nisi « collato aliquando consilio cum
pluribus vel paucioribus episcopis » (cf. Mansi, Sacrorum Conciliorum
Collectio, vol. 52, 1128, n. 37). Emendatio vero proposita, hoc sensu, a
dicto card. Guidi, fere unanimiter a Patribus conciliaribus reiiciebatur.
Analogae aliae emendationes, a Patribus supra memoratis, suggestae, a
longe maiore numero Patrum conciliarium fuerunt repulsae. Patres con-
ciliares I Concilii Vaticani eo vel magis huic propositioni adhaerere
renuerunt ne, istius praevii consilii episcoporum necessitate admissa, in-
fallibilitas Romani Pontificis ex consensu episcoporum vel ipsius Eccle-
siae dependens quomodocumque diceretur.,

Velim itaque, humillime sed firmissime, votum meum proponere:
ne umquam in dubium vel in disceptationem ullam revocentur ea omnia
quae, sive in hac re tanti momenti sive in aliis, iam clarissime sancita
fuerunt a solemni magisterio Ecclesiae. Agitur quippe de veritate sancte
tenenda, quae nullo prorsus critico iudicio submitti potest. Dixi.

In textu scripto tradito: ' solemni consessu pronuntientur. * deest.

? quadam angustia magnoque. * deest. * (cf. Denz. n. 1840).

Exc.mus P. D. PAULUS BARRACHINA ESTEVAN
Episcopus Oriolensis-Lucentinus

Venerabiles Patres et cavissimi Observatores,

Saepe dictum fuit in hoc Concilio, et apud omnes est, schema de
Ecclesia esse quidem principale. Et merito quidem. Sed hoc momentum
non provenit de hoc capite vel illo, in concreto; sed de toto schemate in
se, de conceptione vel visione generali vel totali Ecclesiae. Et duplici
ratione praesertim. Prima: quia Ecclesia, ut opus Christi maximum,
omnia comprehendit, et ubicata, ut ita dicam: in suis locis; et illa omnia
vult instaurate in Christo. Et, secunda ratio; quia ratio minoris efficien-
tiae sacerdotum et ministrorum, in suis ministeriis, tractu temporis, de-
monstratumn est historice provenire ex illa fragmentaria visione Ecclesiae.
Munus Ecclesiae est omnia sua luce splendescere in pristinum ordinem
redigere et sanctificare, recreare nempe,

Unde primus scopus Concilii, in tractatione Ecclesiae, est: prae-
stare illam visionem generalem Ecclesiae, modo arcto et systematico.
Praebere structuram, lineamenta summa, ut omnes et omnia in ea locum
habeant et vocationem propriam inveniant.

A) In qua visione, prima veritas generalis, omnes alias complectens,
est haec: Ecclesia est mysterium. De qua re aliqua dicta sunt, sed incon-
nexe (et etiam aliquando minus convenienter). Sicut Christus est my-
sterium Dei, Ecclesia est mysterium Christi. Illa prima veritas, unionis
hypostaticae, divini cum humano, invisibilis cum visibili, tam capitalis
est in toto tractatu de Christo et in genere in tota oeconomia Novi Te-
stamenti, ut oblivioni mandari non posset. Verbum assumens naturam
humanam, est realitas maxima: exemplar omnis perfectionis et commu-
nicationis divinae,

Pari modo, Ecclesia gaudet duplici elemento essentiali: visibili, et
mystico, inter se tam arcta haec elementa, ut mysterium sit. Sacramen-
tum radicale, sacramentum sacramentorum. Ergo sicut in Christo myste-
rium est unio, ita in Ecclesia etiam in unione consistere dicendum est
mysterium.

B) Quapropter necessarium est loqui de hoc duplici elemento: vi-
sibili et mystico. De quo, quia iam actum est, nihil amplius dicam.

Sed addo, quia non sufficienter dictum, schema agere deberet de om-
nibus et singulis partibus Ecclesiae, ut societas visibilis, scilicet: de Ro-
mano Pontifice, Christus visibilis; de episcopis ut collegium etc. Et ra-

tione corporis mystici, de omnibus essentialibus sine quibus corpus my-
sticum non intelligitur: de Christo capite, de membris, de gratia et
caritate. '

Et non tantum loqui de his clementis; sed ad invicem relatis seu co-
pulatis, formando enim Ecclesiam, Tantum hoc modo, visio erit realis
utpote totalis.

C) Nunc autem, quia elementum internum praevalet, ut dictum
est saepe et erat valde oblitum ex circumstantiis historicis praesertim,
debet considerari ut origo et cardo totius tractationis, sub qua luce omnia
splendescere debent. Deus, Christus, Ecclesia: sunt mysteria fidei, et
mysteria caritatis, ad quae omnia debemus ordinare et subordinare.

In schemate haec accentuatio et subordinatio rei mysticae non satis
apparet, ad totum informandum...'

D)} Diximus, ut rem finiamus, quod praeter elementa, tam sub
aspectu sociali quam sub aspectu mystico, necessarium vinculum seu ne-
xus inter ea, interserendum est.”

Ideo debemus considerare et nexum socialem seu iuridicum et nexum
mysticum, seu gratiae et caritatis. Primus est externus; secundus ... est
internus. Primus est communis pro omnt societate in genere; secundus est
specialis et specificus. Primus, solus, facit servos; secundum, ..." liberos.

Ita locutus est S. Paulus, praesertim ad Romanos. Quamvis tota sua
theologia in hac summa veritate fundatur. In sua conversione Damasci,
enim, optime vidit omnes homines in Christo intime arctos; quam divi-
nam visionem Spiritus Sanctus postea, pedetentim, amplius illi manife-
stavit in Arabia.

Nihil mirum ideo quod S. Thomas nobis dicat de bac re multa et
aptissima” in q. 106, in I-I1...°

Quae lex, vel qui nexus, gratiae, amoris et caritatis maxime recogno-
scendus est inter omnia haec membra, Sive agatur de Romano Pontifice
et episcopis ad invicem; sive de episcopis et sacerdotibus inter se; sive
de sacerdotibus et laicis coordinandis. Si tantum agamus de nexu sociali
vel iuridico, potius, erimus membra opposita iuridice; imponitur ratio
caritatis, relatio mystica.

Quod praesertim attendendum est, quando agitur de auctoritate et
oboedientia. Superior et inferior debent sese uniri; sed haec unio non
erit perfecta, non erit ecclesiastica,” nisi mystice: in gratia et sub cari-
tate,

Necesse est ut totum schema, bonum in multis, etiam sub hoc toto
aspectu informetur.

E) Quae principia enunciata, maxime clarescunt, verbi gratia, quan-
do agitur de laicis. Historice constat laicos, ut nomen ipsum indicat,

existimari et fuisse populum electum, pepulum Dei, communitatem con-
stitutam per fidem et caritatem Christi; quae communitas participabat
in vita et actione Ecclesiae, ut posset dicere S. Leo Magnus...": « qui
praefecturus est omnibus, ab omnibus eligitur ».

Postea, rationibus historicis — e. g. religione Status, minoris in-
structionis laicorum (quia instructio reservabatur, proh dolor!® clericis),
et haereseos — regnum Dei et Ecclesiae erat sicuti clausum, minus aptum
omnibus non vocatis cleretiae et monasteriis. Et ita efformatum fuit:
clericalismus et laicismus, ut denotaretur distinctio et separatio am-
borum.

Qua de causa, his praec mentem habitis, duo maxima principia theo-
logica sunt omnino necessaria..."

1. Sunt revera laici Ecclesia, non sunt christiani secundi ordinis.

2. Sunt ubicati, constituti in mundo. Amore ergo ardentes circa
societatern operam dent ipsae theologiae mundi et realitatum terrenarum.

Quae omnia debent esse fundamentum capitis laicorum.

Hae sunt lineae generales, structura schematis Ecclesiae, ad hoc ut
sit revera cardo huius Concilii. Dixi.

4 3 4

In textu scripto tradito: ' ut par est. * deest. autem. autem,
® deest. * «id quod est potissimum in lege Novi Testamenti, et in quo tota
virtus eius consistit, est gratia Spiritus Sancti ». Et postea: « Ideo principaliter
lex nova est ipsa gratia Spiritus Sancti quae dawur Christifidelibus ». Lex nova et

lex antiqua; merum ius et amor, " nec ecclesialis. % (agendo de electione
ministrorum). ? deest. 1" pro laicis, ut constituantur tales et operam dent
apostolatui.

Rev.mus P, D. IOSEPH BUCKLEY

Praepositus generalis S. M.

Ewm.me Praeses, venerabiles Patres,

In praesenti disceptatione quoad schema de Ecclesia in genere ad-
probandum, videtur aliquid dicendum circa modum quo ibi exhibetur
quaestio de auctoritate et oboedientia.

Materia haec tangitur in cap. V relate ad votum religiosum oboedien-
tiae, innuitur in cap. VII, de Ecclesiae magisterio, suggeritur in cap. IX,
de relationibus Ecclesiam inter et Statum, et constituit obiectum direc-
tum cap. VIII, de auctoritate et oboedientia in Ecclesia, Hoc postremum
caput agit de recenti crisi auctoritatis, sed videtur totaliter praescindere

23

a conditionibus psychologicis necnon ab ipso fundamento huiusmodi
crisis quae adhuc semper praesens est.

Auctoritas et oboedientia equidem sunt necessariae. (Qua superior
generalis, nolo certo certius imminuere auctoritatem sive ecclesiasticam
sive quamlibet aliam legitimam, atque cum schematis auctoribus omnino
reprobo errores relatos in pag. 60, necnon in pag. 62. Tamen, si schema
relinquitur prout nunc est, scilicet ut asserat, absque adaequata distinc-
tione et explanatione, quod auctoritati civili oboedientia debetur quia
a Deo est et pariter auctoritati Ecclesiae oboedientia debetur quia est
a Deo, plures Ecclesiae filii ac filiae deducent naturam ipsius crisis aucto-
ritatis a Concilii Patribus haud intellectam esse.

Pro catholicis plurimis, inter quos multi religiosi, crisis auctoritatis
non stat in oboediendo vel non oboediendo. Ipsi enim sicut et ceteri
animum ad oboedientiam paratum habent. Pro iis crisis auctoritatis est
quaestio spectans ad rationem et ad methodum.

1. Quoad rationem. Schema nobis propositum initium capit ab
auctoritate sive civili sive religiosa, a Deo proveniente; sed aliis videtur
initium sumendum esse potius a persona individua, cum sua libertate,
obligationibus et consequentibus iuribus. Quia, notate bene,’ omnia
iura hominum profluunt ab obligationibus.

Libertas, quatenus est electio individua, effectiva inter plura vera
bona, est petfectio pura, perfectio simpliciter simplex, ut aiunt theologi,
quae potest qua talis etiam Deo tribui. Non sine causa homines, saecu-
lorum decursu, certaverunt ac mortui sunt pro libertate, putantes nihil
libertate pretiosius ac carius.

Oboedientia est virtus, revera necessaria, sed non est pura pet-
fectio. Est enim perfectio tantum in creaturis. Deus est liber; non est
oboediens. Christus fuit oboediens, sed in eius humana natura. Cum
igitur oboedientia in seipsa sit perfectio inferior libertate, oboedientiae
ac proinde auctoritatis incursiones in fines libertatis non absque pro-
portionata causa fleri debent. Non teneo quodlibet praeceptum subditis
exhibendum esse explicationibus fulcitum, sed puto doctrinam aucto-
ritatis ac oboedientiae proponendam esse incipiendo a singulorum liber-
tate non autem a Statu et ab Ecclesia, ut fit in schemate.

2. Quoad methodum. Etiam hic necesse est rectum ponere funda-
mentum, Auctoritas Ecclesiae eiusque hierarchiae profecto a Christo
est. Sed permagni interest ut distinctio fiat inter differentes gradus auc-
toritatis et reciprocos gradus oboedientiae, e. g. inter solemnem fidei
definitionem a Summo Pontifice factam et ex altera parte praeceptum a
superiore religioso datum suis subditis. Haec distinctio aliquatenus pet-
spicitur in schemate, sed in ipso magis apparet tendentia exhibendi haec

omnia asserendo voluntatem superioris esse voluntatem Dei. F contra
voluntas superioris nullo necessario nexu in idem obiectum seu deci-
sionem fertur ac voluntas Dei. Est equidem voluntas generalis Dei quod
supetiori oboediatur sed hac ratione oboedientia non omnino subtrahi-
tur prudentiae seu conscientiae maturae.

In medio aevo imperatores ac reges suam auctoritatem nitebantur
adaequare Summi Pontificis et episcoporum auctoritati, simpliciter decla-
rando suam auctoritatem a Deo esse suamque voluntatem Dei volunta-
tem esse.

Auctoritas Ecclesiae revera est a Deo in Christo. Sed auctoritas Sta-
tus est a Deo hoc sensu tantum quod Deus hominem creavit ut ens so-
ciale et igitur ut socialiter agat. Quapropter auctoritas moderatorum
Status e consensu populi provenit; illique errant quando asserunt se
nullatenus coram populo sed coram Deo et historia tantum rationem
reddere.

Veritas potius est quod non solum auctoritas civilis sed etiam ec-
clesiastica auctoritas, etsi haec ultima a Deo immediate proveniat, ab
hominibus exercetur atque modo fallibili et humano, exceptis ut patet
definitionibus ex cathedra et similibus. In utrogue campo, ecclesiastico
scilicet et civili, principio auctoritatis adsociari debet principium auto-
nomiae a Papa Pio XI formulatum et a loanne XXIII feliciter regnante
in Encyclicis Litteris Mater et Magistra approbatum, sub nomine prin-
cipii « subsidiarii officli »: « ... quae a singularibus hominibus proprio
marte et propria industria possunt perfici, nefas est eisdem eripere et
communitati demandare »...”

Haec prioritas individuae personae et conscientiae personalis multis
apparet clavis solutionis problematis de relationibus inter Ecclesiam et
Statum in hodiernis societatibus pluralisticis.

Schema de Ecclesia quod sit pastorale et oecumenicum, debet in sua
structura inserere ideam individuae personae eiusque libertatis...”

Praeses: Habe me excusatum, Pater: tempus tibi concessum fini-
tum est!

Orator: Gratias!

In textu scripto tradito: ' deest. * (A.AS. XXIIT, 1931, 203; cf. AAS.
LIIY, 1961, 414), ¥ offictum et iurium. Fideles Ecclesiae, spiritu democra-
tico praesentis aetatis ducti, aliud fundamentum praeter supradictum non magni
aestimabunt in tractanda quaestione de auctoritate et oboedientia, necnon altera quae-
stione de relationibus FEcclesiae et Status. Insuper magnum etiam oecumenismo

impedimentum praebet timor ex parte orthodoxorum et protestantium quod in Ec-
clesia catholica libertas individuae personae non satis in aestimatione habetur.
Votum igitur reverenter facio ut initium ac fundamentum tractationis de aucto-
ritate et oboedientia, de voto oboedientiae necnon de relationibus Ecclesiam inter et
Statum sit persona individua, a Deo libertate ornata.

11

Exc.mus P. D, CONSTANTINUS STELLA
Archiepiscopus Aquilanus

Em.mi Principes, venerabiles Patres, dilecti Observatores,

Liceat mihi haud sane polemice sed irenice, ut oportet, iis quae ...’
admodum mirans audivi de tribus defectibus quibus dogmaticum schema
de Ecclesia laboraret, breviter respondere,

Schema « triumphalismi » defectu laboraret: quippe, nonne Eccle-
sia ut confertum agmen describitur, cum, contra, ipsa pusillus grex a
Christo dicatur?

Tam vero manifestum est ibi agminis conferti figuram effusae turbae
antithesim esse, quo clarius insinuetur Ecclesiam societatem esse hierar-
chicam quae ex duobus fratrum ordinibus constat: ex iis qui Ecclesiam
docentem et qui discentem constituunt. Nullus ergo « triumphalismi »
defectus.

Quid si in ipsum schema ea quae 8. Ignatius episcopus martyr in
inscriptione epistolae ad Romanam Ecclesiam illata et inserta fuissent?
En vere triumphalis inscriptio:

« Ignatius, qui et theophorus, Ecclesiae misericordiam consecutae in
magnificentia Patris altissimi et Iesu Christi, Filii eius unici; Ecclesiae
dilectae et illuminatae voluntate eius qui vult omnia quae sunt secundum
caritatem Iesu Christi Dei nostri; quae etiam praesidet in loco regionis
Romanorum, digna Deo, digna decore, digna quae beata praedicetur, di-
gna laude, digna quae voti compos fiat, digne casta et universo caritatis
coetui praesidens, Christi legem habens, Patris nomine insignita, quam
et saluto in nomine Tesu Christi, Filii Patris ».

Piget ergo quod si quando schemata stylo scholastico describantur
eadem non pastorali ratione sed pedestri conscripta esse dicuntur; si
quando vero eadem lyrismo biblico atque patristico sunt composita de
triumphalismo accusantur.

Nonne oportuit ut haec dogmatica de Ecclesia constitutio dogmaticae
illi constitutioni Concilii Vaticani I quae Pastor aeternus exorditur,
quoad fieri possit, solemnitate sermonis assimiletur?

Praeterea schema de clericalismi defectu accusatur, Cum autem in
quo defectus iste consistat, nobis explicatum sit, non defectum clerica-
lismi, sed germanam ipsius Ecclesiae constitutionem accusari animad-
vertimus.

Nonne Ecclesia ut societas hierarchico-monarchica a Christo et mente
concepta et ad effectarum rerum ordinem deducta est? Quid vero est
Ecclesiam talem esse, nisi ipsam ex duobus fratrum ordinibus constare,
ex illis scilicet qui docentem et ex illis qui discentem Ecclesiam ad finem
saeculorum constituunt? Omnes in structura Ecclesiae hierarchice col-
locantur; primum Christus et Petrus, quem paene regni sui socium ad
se advocavit ut in eschatologica hac aetate visibiliter Ecclesiam suam
gubernaret; deinde Apostolorum collegivm quod Christus ut hierar-
chiam ordinis et constitutionis instituit quae in episcoporum corpore
perseverat; deinde omnes illi quotquot Ecclesia ipsa ad utramque hie-
rarchiam, divino de iure institutam, suo iute advocatos, adiecit; tandem
in ultimo Ecclesiae ordine, plebs fidelium.

Verum quidem est haec ad Ecclesiam militantem pertinere quae
ut aedificium aedificatur quod apte ad pyramidis instar describitur: Pe-
trus quippe est rupes, episcopi sunt fundamentum, ceteri vero fideles,
viventes lapides, et Christus angularis lapis quo contigui muti conti-
nentur: legimus ad Ephesios cap. 2, vers. 20: « superaedificatos fideles
esse super fundamentum apostolorum et prophetarum, ipso summo an-
gulari lapide Christo Iesu ».

Ne ergo potestatem quam Christus instituit et modum quo ipsa est
exercenda confunderimus: exercetur quippe ut servitium atque mini-
sterium veritatis iustitiae et amoris. Quemadmodum ergo Christus qui
venit non ministrari sed ministrare et ponere animam suam redemptio-
nem pro multis, titulos tamen et attributa magistri et domini sibi vin-
dicavit, ita Ecclesia sacrum suum principatum ministerium esse in bo-
num fidelium affirmat.

Tandem ad tertium defectum schematis quod attinet, qui « juridi-
smus » appellatur, constat ex cap. I schematis, par. 5, inde a lin. 30,
Ecclesiam piam Matrem esse atque ut talem porro describi.

Ne ergo defectum vocaverimus quod Ecclesiae est ornamentum,
neque foeditatem quod ipsius est pulchritudo. Dixi.

1

In textu scripto tradito: ' in novissima congregatione (1-XII-1962).

Secretarius generalis: Rogantur Patres, qui extra versantur, velint
ad sua loca redire!

12
Exc.mus P, D. GEORGIUS HAKIM
Episcopus Ptolemaidensis

Vénérables Fréres, chers Qbservateurs,

Je voudrais, aprés une introduction d’ordre général, faire entendre
une fois de plus une voix de 1'Orient concernant le schéma que nous
étudions, et enfin conclure.

Introduction.

Nous sommes tous venus 3 ce Concile, comme portés par l’espoir
que de grandes choses allaient se faire en nous et par nous, malgré notre
faiblesse et notre petitesse.

Cet espoir nous vient certainement de notre Pape bien-aimé
Jean XXIII, & qui nous souhaitons prompt et complet rétablissement,
qui, dans son appel Ad Petri Cathedram, dans sa convocation du Con-
cile, et surtout dans le Discours d’ouverture du Concile, a tracé une ligne
de conduite toute particuliére.

Le Pape a certainement ouvert une voie nouvelle, qui répond aux
aspirations du monde, ce monde dont Saint Paul nous dit qu’il souffre
dans les douleurs de l'enfantement, ce monde qui attend de I’Eglise
qu’elle soit pour lui comme la meére universelle, « 'Eglise de tous, et
plus spécialement 'Eglise des Pauvres », comme I'a dit le Saint-Pere
le 11 septembre et comme vient de nous le rappeler, en termes émou-
vants, Son Em. le card. Lercaro.

Il est certain que les résultats réels de notre Concile ne se feront
sentir que dans dix ou quinze ans. Que sera le monde, que sera I'Eglise
alors? Qu'on le veuille ou non, un Concile de la fin du xx® siecle doit
étre le Concile du xx1°, au moment ol ’humanité aura doublé, atteignant
les six milliards, au moment ot la faim, elle aussi, aura doublé... Ou
sera alors ’évangélisation du monde?

C’est pourquoi, nous aimerions retrouver dans le schéma de 1’Eglise,
non pas les textes de nos manuels classiques d’antan, si exacts puissent-ils
étre, mais bien ce que le monde de demain attend de nous. Nous deman-
derions que l'on parle le langage de notre sidcle, que Vatican IT fasse
pour "Episcopat ce que Vatican I a fait pour la Papauté, que, en bref,
on nous parle comme Jean XXIII, comme I’Evangile. II scrait si récon-
fortant de parler de PEglise comme la « Mater amabilis », de la primauté
papale ou du pouvoir épiscopal, comme service, comme réponse a la
question d’amour du Seigneur: « Pierre, m’aimes-tu plus que ceux-1a? ».
Un tel langage serait compris de tous, chrétiens et méme non chrétiens.

Pensées orientales.

Voici maintenant ma remarque du point de vue oriental — et nous
sommes reconnaissants 3 Son Em. le card. Frings de lavoir déja dit’
avec cette ferme clarté qui est sienne et une force inégalée. Comme le
de fontibus, le de Ecclesia ne tient pas compte de la pensée orientale: il
est congu uniquement dans des catégories juridiques, et le Corps Mys-
tique ui-méme est réduit aux seules réalités visibles,

Simple détail indicatif: dans les quelque 300 notes et renvois de ce
schéma, qui tiennent prés de la moitié des pages, seuls 5 renvois font
mention des Péres Grecs, Et pourtant, I'Eglise Catholique n’a-t-elle pas
intérét a s’enrichir de cette pensée, qui fait partie de son patrimoine, a
étre vraiment catholique et donc plus ouverte au dialogue cecuménique?

Or, que constatons-nous ici? Le réalisme de la théologie grecque est
atrophié par le juridisme du schéma. En voici deux exemples:

1. D’abord, PEglise, selon les Péres Orientaux, est le « meystirion »
du Christ continué. Cette réalité mystique, en laquelle on entre par une
« initiation », et qui se nourrit des mystéres liturgiques, prend sa consis-
tance et son authenticité dans une société visible, avec ses pouvoirs et son
magistére. Mais cette visibilité essentielle n’absorbe pas la substance
mystérieuse du Corps ecclésial. Jamais Chrysostome, Basile, les deux
Grégoire, dans leur catéchése, ou Jean de Damas que nous venons de
féter * et qui est le premier auteur dune somme théologique que l'on
aurait tant avantage i consulter, jamais ces Péres n’ont réduit la doc-
trine de Saint Paul sur le Corps Mystique 4 un systéme ot l'autorité
d’une part, 'obéissance d’autre part, suffiraient i définir Dattitude du
fidele.

Ainsi lisons-nous avec une surprise douloureuse le chapitre sur
Pévangélisation, qui est présenté seulement comme un droiz irréfra-
gable, et non d’abord comme ['annonce de la Bonne Nouvelle aux
hommes de bonne volonté, comme l'identification du Christ aux pau-
vres, selon le mot de Jésus: « J'avais faim et vous m’avez donné i
manger ».

Deuxiémement.” Selon la logique parfaite de ce mystére ecclésial,
les évéques ne sont pas d’abord définis par leur juridiction autoritaire,
mais par le mystére lui-méme, dont ils sont, par leur consécration et
comme successeurs des ApOtres, les architectes et les stratéges, comme le
dit un hymne grec du troisi¢me siécle.

Ainsi le Corps épiscopal émane-t-il du Christ, et la juridiction ne
fait que localiser, selon le pouvoir pontifical, une fonction qui concerne,
comme telle et collectivement, tout le Corps ecclésial.

Cette responsabilité collective s’exerce extraordinairement dans le

Concile; mais elle incombe 4 chaque évéque, en tant que, au deld de
son diocese approprié, il est solidaire de lentieére ceuvre du salut, que
le Christ a confiée au Collége apostolique avec Pierre i sa téte.

Il est grave de diminuer cette vérité! Nous I'affirmons avec la vi-
gueur de la théologie orientale, qui a toujours exprimé, en doctrine et
dans ses institutions synodales, cette vérité. L'Eglise est une commu-
nauté dans le mystere, et elle déborde ainsi I'appareil juridique.

Dans les textes de Jean XXIII, nous retrouverions ces idées; pour-
quoi pas dans le schéma?

Conclusion: Je suggére que ce schéma, comme celui du de fontibus,
soit renvoyé a une commission comprenant des experts &s théologie
orientale — et fort heureusement, ils sont nombreux chez nos fréres
latins mémes, aupres desquels nous autres orientaux, nous avons puisé
I'amour et ’estime de notre Tradition et de nos Péres.

Enfin, qu’il me soit permis de dire, pour tranquilliser 1'un ou l'autre
Pere ici présent, que si nous faisons appel aux Peres de I'Orient, ce n’est
pas par fanatisme local, mais plutdt pour revenir aux sources aposto-
liques.

Pas n’est besoin de dire que ces sources mémes nous confirment
dans notre attachement a Pierre et 4 son successeur, auquel nous vouons
une obéissance dont nous avons 'occasion, dans les divers pays ol les
catholiques orientaux sont une infime minorité, de donner des preuves
patfois sanglantes. Cest avec amour et joie que nous le faisons, nous
surtout qui vivons prés du beau lac de Galilée ou retentissent encore
les paroles du Seigneur: « Pais mes agneaux, pais mes brebis ». Dixi.

In textu scripto tradito: 'insinué.  * avons {été ces joursci. ¥ 2. L'Epis-
copat.

Praeses: Excmus D. arch. a secretis aliquid habet dicendum.

Secretarius generalis: Communico huic coetui amplissimo exitus suf-
fragationum factarum hoc mane,

IX emendatio fasciculi primi:

Praesentes votantes . . . . . . . . . 2.082
Dixerunt place:x . . . . . . . . . . 2.054

non placet . . . . . . . . . 22
Vota nulla . . . . . . . . . . . . 6

Approbata est emendatio.

X emendatio:

Praesentes votantes . . . . . . . . . 2.078
Dixerunt placer . . . . . . . . . . 2.037

non placet . . . . . . . . . 37
Vota nulla . . . . . . . . . . . . 4

Placuit X emendatio,

XI emendatio:

Praesentes votantes . . . . . . . . . 2.058

Dixerunt place: . . . . . . . . . . 2023
' non placet . . . . . . . . . 31
Suffragia nufla . . . . . . . . . . . 4

Approbata est.

I emendatio fasciculi 1T,

Praesentes votantes . . . . . . . . . 2.037
Dixerunt placer . . . . . . . . . . 1916

non placet . . . . . . . . . 115
Vota mulla . . . . . . . . . . . . 6

II emendatio fasciculi 11

Praesentes votantes . . . . . . . . . 2.014
Dixerunt placer . . . . . . . . . . 1981

non placet . . . . . . . . . 22
Suffragia nulla . . . . . . . . . . . 11

Ergo etiam haec emendatio placuit.

Nunc audiant omnes! De mandato em.mi praesidis: omnes emenda-
tiones sive prooemii sive cap. I constitutionis de sacra Liturgia approba-
tae sunt maioritate votorum longe gravi. Et ceterum omnes emendatio-
nes iam insertae sunt suo loco in prooemium et in cap. I. Omnes habent
textus completos in variis fasciculis,

Rebus sic stantibus, quaerit em.mus praeses a congregatione generali:
placetne crastina procedere ad suffragationem circa prooemium et cap. I,
formula statuta: placet, non placet, placet iuxta wmodum? Qui autem
suflragium dent (si forte fiat sullragatio) placet iuxta modum, possunt
modum mittere ad secretariam generalem intra mensem decembrem. Ergo
fit suffragatio super hanc quaestionem, de mandato praesidis: Placetne
procedere crastina ad suffragationem prooemii et cap. I constitutionis

de sacra Liturgia, cum formula statuta: placet, non placet, placet iuxta
modum? 1lli, quibus haec propositio placet, velint surgere. | Ommnes
surgunt .

Assignatores locorum velint videre quaenam maioritas habeatur in
singulis sectionibus... [ Intervallum]. Velint sedere omnes.

Ergo crastina, in fine primae periodi huius Concilii, fiet haec suf-
fragatio circa partem, summi momenti quidem, constitutionis sacrae
Liturgiae. Repeto: formula erit: placet, non placet, placet iuxta modum.
Velint omnes Patres videre prooemium et cap. I in singulis fasciculis
iam impressum. Dixi. Gratias!

Praeses: Reponatur Sacrosanctum Evangelium! [Intervallum].

Secretarius generalis: Proxima et ultima congregatio: crastina, hora
nona.



